
Formáli 

Þetta verkefni er lagt fram til fullnustu 120 eininga M.Ed. námi við 

hafa sýnt verkefninu mikinn áhuga. Sérfræðingur var Michael Dal dósent við 

Menntavísindasvið Háskóla Íslands. Kann ég honum mínar bestu þakkir fyrir 

ábendingar og ráð. Þakka ég einnig viðmælendum fyrir þátttöku sína í 

rannsókninni.  

Einnig vil ég þakka Berglindi Pálu Bragadóttur sagnfræðingi, kennara og 

vinkonu minni fyrir allan þann stuðning sem hún veitti mér við vinnu 

þessarar rannsóknar, ráð, leiðbeiningar og yfirlestur. Án hennar hefði þessi 

rannsókn ekki orðið að veruleika.  

Að lokum vil ég þakka samstarfskonum mínum, einkum Svanfríði 

Ingjaldsdóttur, fyrir prófarkalestur og endalausan stuðning. 

Ágrip 

Notkun kennara á útgefnu námsefni hefur takmarkað verið rannsökuð 

hérlendis og taldi höfundur því að rannsóknarefnið væri þörf viðbót í 

rannsóknir á íslenska menntakerfinu. Eftirfarandi rannsókn er unnin til að 

leita frekari þekkingar og viðhorfa þegar kemur að námsefnisnotkun, 

viðbótum og takmörkunum kennara í samfélagsgreinum á útgefnu 

námsefni. Notast var við blandaða rannsóknaraðferð sem byggði á 15 

viðtölum. Rannsóknarspurningin var eftirfarandi:  

Hvers vegna telur þú að kennarar séu að bæta við eða takmarka 

útgefið efni í samfélagsgreinum?  

Niðurstöðurnar eru þær að allir viðmælendur eru að bæta við það 

útgefna námsefni sem þeir hafa í höndunum. Hvatar viðmælenda voru 

mismunandi en allir áttu þeir það sameiginlegt að vera til þess að koma til 

móts við nemendur. 

Út frá svörum sem fengust með rannsókninni má álykta að allir 

viðmælendur virðast hafa metnað og áhuga til að bæta kennslu sína og þar 

með endurskoða, bæta við eða takmarka það útgefna námsefni sem þeir 

notast við. Þeir telja að ástæðan fyrir því sé til þess að koma betur til móts 

við nemendur sem hafa sérþarfir, einstaklingsmiða kennslu sína og til að 

gera námsefnið og kennsluna skemmtilega.  

Það er von höfundar að rannsókn þessi gefi fordæmi fyrir frekari 

rannsóknum og veiti ákveðna innsýn í notkun kennara hérlendis á námsefni 

og rannsaki nánar þá hvata sem valda því að kennarar eru sífellt að bæta við 

eða takmarka útgefið námsefni. 

Abstract 

„One can always do better and good things can be made better“ 

Research on how Social studies teachers use published teaching materials 

 

The way teachers use published teaching materials has been little or 

none researched in Iceland. Therefore the author thought this research 

topic would be a good addition to existing researches on the Icelandic 

school system. This research was conducted to seek further knowledge and 

aspects when it comes to how teachers use teaching materials in Social 

studies by adding or limiting it. The research method that was used blended 

which was based on interviews amongst 15 teachers that teach Social 

studies in Iceland. The main question in the research was: Why do you think 

that teachers are adding to or limiting published educational material in 

Social studies? 

The main results are that all the participants are adding to the published 

teaching material they were using. The reasons were multiple but all the 

interviewers had one thing in common, that they were doing this to cater to 

the needs of students.  

By looking at the answers obtained in the research one can see that all 

of the participants seem to have ambition and motivation to improve their 

teaching. Therefore they reevaluated, added or limited the published 

educational material that they were using. The participants think that the 

reason for are to carter to the needs of students, for instance that have 

special needs, individualizing their teaching and to make both the teachingl 

material and the teaching more fun.  



 

7 

It is the authors hope that this research will open the eyes of other 

researchers to look further into the matter and hopefully will provide 

insight regarding how teachers use teaching material and why they are 

often adding to or limiting it.  

1 Inngangur 

Áhugi höfundar fyrir þessu viðfangsefni kviknaði eftir samræður við 

leiðbeinanda um námsefnisgerð kennara og hvernig starfandi kennarar eru 

sífellt að bæta við eða takmarka útgefið námsefni sem þeir notast við í 

kennslu sinni. Höfundur vildi fjalla um efni sem ekki hefði verið tekið fyrir 

áður og yrði gagnlegt fyrir skólasamfélagið hérlendis. Lítið hefur verið fjallað 

um notkun kennara hérlendis á útgefnu námsefni, hvernig þeir ákveða hvað 

skal kenna og hvort eða hvernig þeir bæta við efnið eða afmarka það svo 

það henti sem best sínum nemendahópi.  

Þegar höfundur lítur yfir farinn veg í námi er margt sem stendur upp úr. 

Þar á meðal er öll sú ómælda vinna sem höfundur lagði í námsefnisgerð í 

tengslum við vettvangsnám sitt. Nánar tiltekið að útbúa efni frá grunni sem 

og að bæta við efni sem útgefnar námsbækur innihalda. 

Höfundur velti oft vöngum yfir því hvort þetta yrði það sem biði hans í 

framtíðarstarfi, þ.e. að vera sífellt að móta og búa til ýmis konar námsefni í 

tengslum við kennslu sína og bæta við áður útgefið námsefni. Í 

kennaranáminu hefur áhersla verið lögð á námsefnisgerð kennaranema 

áður en þeir mæta á vettvang. Með því veltir höfundur fyrir sér allri þeirri 

námsefnisgerð sem á sér stað í náminu, hvort sé verið að þjálfa verðandi 

kennara undir það að vera sífellt að útbúa efni sem bæta þurfi við útgefið 

námsefni? 

Þessar vangaveltur leiddu það af sér að höfundi þótti kjörið að skoða 

notkun kennara á útgefnu námsefni nánar og reyna að leita svara sem 

myndu varpa ljósi á stöðu mála. Það er fróðlegt að vita hvort kennarar séu 

að nota eingöngu útgefið námsefni líkt og til dæmis námsbækur,  eða hvort 

þeir séu að takmarka eða bæta við efnið fyrir kennslu sína. Ef til vill eru 

margir að betrumbæta útgefið námsefni af brýnni nauðsyn þar sem þeir 

telja að það efni sem fyrir er henti kennslu þeirra ekki nægilega, hvort sem 

það er vegna þess að efni vanti, sé úrelt eða hvort það tengist til að mynda 

einstaklingsmiðuðu námi.  

Ritgerð þessi er byggð á viðtölum við starfandi kennara sem eiga það 

allir sameiginlegt að hafa kennt samfélagsgreinar á mið- eða unglingastigi. 

Skoðuð var námsefnisnotkun og gerð þeirra, viðhorf og hverskonar 

námsefni þessir kennarar hafa útbúið. Kannað var hvort kennarar hefðu 

útbúið námsefni í kennslu sinni og hvers vegna þeir teldu að kennarar væru 

að bæta við eða takmarka útgefið námsefni.  

Rannsóknarspurningin sem lagt var upp með í ritgerðinni er eftirfarandi: 

Hvers vegna telur þú að kennarar séu að bæta við eða takmarka útgefið 

námsefni í samfélagsgreinum? 

Höfundur telur líklega skýringu á því að kennarar bæti við eða takmarka 

útgefið námsefni vera þá að þeir séu að sníða efnið að kennslu sinni og 

nemendahópnum. Oft gæti þessi vinna þeirra tengst áhugasviði þeirra 

þegar kemur að viðfangsefninu sem er gert ítarlegra eða það takmarkað. Í 

vettvangsnámi höfundar varð hann þess áskynja að allir leiðsagnakennarar 

hans voru að útbúa sjálfir námsefni og bæta við útgefið efni. Kennsluefni  

leiðsagnakennara var í ýmsu formi, bæði glósur, próf, netefni, viðbætur og 

jafnvel sérútbúin leshefti.  

Í ritgerðinni voru tekin 15 viðtöl við starfandi kennara á 

höfuðborgarsvæðinu en viðtölin fylgja í viðauka.  

2 Tilgangur og markmið 

Rannsóknin er hagnýt og er ætluð til að auka áhuga á viðfangsefninu.  Það 

er einlæg von höfundar að þessi rannsókn nýtist í skólasamfélaginu og opni 

fyrir umræðuna um notkun kennara á útgefnu námsefni. Líkt og áður hefur 

komið fram hafa ekki verið framkvæmdar margar rannsóknir sem lúta að 

þessu viðfangsefni. Meira hefur verið kannað um inntak námsefnis fremur 

en notkun, námsefnisgerð og viðbætur kennara. Í ljósi þess telur höfundur 

að ekki sé vanþörf á rannsókn sem þessari til að opna umræðu um 

námsefnisnotkun kennara. 

 Með rannsókninni er ætlunin að kanna hvort kennarar væru einungis að 

nota útgefið námsefni, nota efni sem þeir sjálfir útbúa eða hvort kennarar 

væru að nota útgefið námsefni sem þeir bæta eða takmarka. Einnig var 

skoðað hvers vegna kennarar eru að bæta við útgefið námsefni eða 

takmarka það. Rannsóknin laut einnig að því að æskja svara við því hvort 

kennarar væru að standa í þessu stakir eða væru að vinna í teymi. 

3 Rannsóknarspurning 

Líkt og áður hefur komið fram hefur lítið verið kannað um notkun kennara 

hérlendis á útgefnu námsefni. Höfundur ákvað að afmarka sig við 

samfélagsgreinar á mið- og unglingastigi og skoða námsefnisnotkun kennara 

og viðhorf. Megináhersla var lögð á það að skoða hvers vegna kennarar 

væru að bæta við eða takmarka útgefið námsefni í samfélagsgreinum, en 

flestir kennarar þekkja það sennilega að hafa þurft á einhverjum tímapunkti 

að bæta eða takmarka það útgefna námsefni sem þeir styðjast við í kennslu 

sinni. Rannsóknarspurningin er eftirfarandi:  

Hvers vegna telur þú að kennarar séu að bæta við eða takmarka 

útgefið námsefni í samfélagsgreinum? 

Til þess að leita svara við þessari meginspurningu var spurt fjölþættari 

spurninga: 

 Aldur 

 Starfsaldur 

 Menntun 

 Kyn 

 Hvar á landinu starfar þú? 

 Á hvaða skólastigi starfar þú? 

 Ertu faggreinakennari eða umsjónarkennari? 

 Hvaða greinar kennir þú? 

 Hvað hefur þú í huga þegar þú ert að velja námsefni í 
samfélagsgreinum? 

 Hvernig ert þú að notast við útgefið kennsluefni líkt og til að mynda 
kennslubækur? Ertu eingöngu að nota útgefið efni, efni frá 
sjálfum/sjálfri þér eða bætir þú eða takmarkar það útgefna efni sem 
til er? 

 Hvers vegna telur þú að kennarar séu að bæta við eða takmarka 
útgefið námsefni í samfélagsgreinum? 

 Ertu að fá lánað frá öðrum eða útbúa efni sjálf/ur? 

 Á hvaða formi er það námsefni sem þú útbýrð? 

 Ertu að útbúa námsefni ein/einn eða vinnur þú í teymi? 

Með þessum spurningum fer höfundur þess á leit að fá yfirlit yfir viðhorf og 

skoðanir kennara sem og reynslu þeirra í námsefnisnotkun og gerð 

námsefnis.  

4 Uppbygging verkefnis 

Ritgerðin skiptist upp í fjóra kafla. Fyrsti kafli inniheldur inngang 

rannsóknarinnar. Því næst er fjallað um tilgang og markmið, 

rannsóknarspurning kynnt og fjallað um uppbyggingu verkefnisins. Í öðrum 

kafla ritgerðarinnar er fjallað um fræðilegt samhengi í tengslum við 

námsefni, námsefnisgerð og námsefnisnotkun kennara. Þriðji kafli lýtur að 

framkvæmd rannsóknarinnar, viðmælendum í viðtölum og siðferðilegum 

gildum sem hafa ber í huga við gerð rannsóknar, gagnaöflun, skráningar og 

úrvinnslu gagna. Niðurstöðukaflinn er sá fjórði í röðinni. Í honum er gerð 

grein fyrir niðurstöðum rannsóknarinnar og svör viðmælenda sett upp í 

töflur. Þá er einnig fjallað um hvaða hindranir urðu á vegi höfundar við gerð 

rannsóknar. Fimmti kafli inniheldur umræðu þar sem höfundur fer yfir 

túlkun sína á rannsókninni. Sjötti kafli tekur fyrir lokaorð ritgerðarinnar. 

Loks fylgja verkefninu heimildaskrá og viðaukar.  

5 Námsefni 

Túlkun á námsefni (í merkingunni námsgögn) er margvísleg og ef til vill ekki 

svo auðvelt að finna samróma skilgreiningu á hugtakinu. Margir túlka svo að 

námsefni sé einungis það efni sem gefið hefur verið út í formi bóka eða ef til 

vill rafrænt, meðan aðrir telja að námsefni teljist öll þau gögn sem notast er 

við í kennslu. Skilgreiningarnar á hugtakinu námsefni eru sennilega jafn 

margar og við erum mörg. Samkvæmt veforðabókinni www.Snara.is er 

skilgreiningin á orðinu námsefni eftirfarandi:  

„Efni sem á að læra, t.d. í einstökum skóla eða til sérstaks 

prófs“ (Snara [án árs]).  

Óhætt er sennilega að draga þá ályktun að sú skilgreining sem orðabókin 

gefur upp sé ef til vill ekki sú skilgreining sem skólasamfélagið notast við, 

heldur er skilgreining þess sennilega mun viðtækari, a.m.k. er það mat 

höfundar.  

Skilgreining Aðalnámskrá grunnskóla á námsefni (námsgögnum) er: 

„allt það efni sem notast er við til að ná fram markmiðum náms 

og kennslu. Mikið er lagt upp úr því að allt það efni sem notast 

er við sé fjölbreytt, vandað og í takt við nýjustu þekkingu á sviði 

menntunar- og kennslufræða“ (Aðalnámskrá grunnskóla, 

2011).  

Þá ályktun má draga af skilgreiningunni að námsefni sé allt það efni sem 

kennari velur að notast við í kennslu sinni, hvort sem um er að ræða 

blaðaúrklippu, tónlistarmyndband eða útgefna námsbók svo lengi sem efnið 

tengist kennslu kennarans og sé faglegt.  

Norski fræðimaðurinn Egil B. Johnsen skilgreinir námsefni sem afurð sem 

hefur faglegt, menntunarlegt og hugmyndafræðilegt innihald (Johnsen, 

1999). Ingvar Sigurgeirsson er íslenskur fræðimaður sem hefur mikið skrifað 

um námsefni og kennslufræði og framkvæmt ýmis konar rannsóknir á þessu 

sviði. Í doktorsritgerð Ingvars frá Sussex háskóla frá árinu 1992, skilgreinir 

hann námsefni sem  

„allt það efni sem hefur verið útbúið á tilteknum tíma, sem 

grundvöllur í kennslu í ákveðinni námsgrein eða á ákveðnu 

sviði og kennarar nota í þeim tilgangi“ (Ingvar Sigurgeirsson, 

1992).  

http://www.snara.is/

Það gefur auga leið að allir kennarar notast því við námsefni í kennslu og 

störfum sínum. Án námsefnis væri ef til vill erfiðara að samræma fag- og 

menntunarleg sjónarmið. Námsefni er oft leiðandi í kennslu vissra greina og 

sennilega telja sumir kennarar að það sé ómissandi.  

Gífurlegt framboð er til af námsefni í heiminum en ef til vill hentar ekki 

allt íslenska skólasamfélaginu. Mismunandi áherslur eru í aðalnámskrám 

milli landa í heiminum og því óhætt að segja að ekki henti allt erlent 

námsefni hérlendis. Einnig er það viss galli að þýða þarf flest allt efni sem 

fengið er erlendis frá og oftar en ekki er fjármagn af skornum skammti til 

slíkra framkvæmda. Á sama hátt þarf að staðfæra námsefnið að menningu 

og staðháttum viðkomandi lands. Í samfélagsgreinum er hröð þróun á 

námsefninu og þarf því reglulega að uppfæra staðreyndir og því 

nauðsynlegt að uppfæra kennslubækur reglulega. Einnig eru sífellt að koma 

fram nýjungar í kennslufræðum og því þarf oft að aðlaga námsefni að 

fjölbreyttum kennsluháttum til að koma til móts við mismunandi þarfir 

nemenda.  

Tungumálið okkar setur okkur vissar hindranir þegar kemur að því að 

nýta erlent námsefni enda þyrfti að þýða allt og staðfæra við íslenskar 

aðstæður. Hið íslenska skólasamfélag býr því ef til vill ekki jafn vel og 

skólasamfélög þar sem móðurmálið er til að mynda enska. Vegna þess hve 

fámennir Íslendingar eru og tungumálsins vegna bindum við vonir okkar við 

útgáfu Námsgagnastofnunar, annarra útgefanda og einstaklinga hvað 

varðar námsefni. 

Námsgagnastofnun er virk í því að gefa út margbreytilegt námsefni í 

flestum fögum sem kennd eru í grunnskólum landsins. Námsgagnastofnun 

gefur út margs konar námsgögn fyrir grunnskóla, kennslubækur, 

vinnubækur, kennsluleiðbeiningar, hljóðbækur, vefefni, fræðslumyndir og 

handbækur. Mikið af því efni er hægt að nálgast á vef Námsgagnastofnunar 

www.nams.is. Á annað hundruð höfunda vinna árlega að námsefnisgerð 

fyrir Námsgagnastofnun. Í heild gefur stofnunin út um það bil 150 nýja titla 

árlega. Tillögur um hvað skuli gefið út koma ýmist frá ritstjórum 

stofnunarinnar, starfshópum sem fjalla um ákveðnar námsgreinar eða 

námssvið, kennurum eða öðrum sérfræðingum. Námsgagnastofnun fær 

einnig oft fullbúin handrit með ósk um útgáfu. Námsgagnastofnun gerir 

kannanir meðal kennara til að taka ákvarðanir um útgáfu á efni. Endanlegar 

ákvarðanir eru þó teknar í námsgagnastjórn (Námsgagnastofnun, 2010). 

Rannsóknir á skólastarfi, jafnt innlendar sem erlendar, hafa sýnt fram á 

að námsefni hefur mikil áhrif á skólastarf og er oftast leiðandi í námi barna 

og ungmenna og stórum hluta af öllu því starfi sem fram fer í skólum. Því er 

nauðsynlegt að námsefni sé vel úr garði gert að öllu leyti og tryggja þarf að 

það fylgi námskrám sem gefnar eru út af Mennta- og 

menningarmálaráðuneytinu (Samráðsnefnd um íslenska bókaútgáfu, 2014). 

Framboð á námsefni hefur aukist til muna á síðastliðnum árum á 

mörgum sviðum. Námsgögn á grunnskólasviði hafa stóraukist í framboði líkt 

og til að mynda í móðurmáli, stærðfræði og ensku. Með þessu aukna 

framboði þurfa kennarar að vanda val sitt á námsefni sem þeir kjósa að 

notast við í kennslu sinni (Ingvar Sigurgeirsson, 1999: 30).  

 „ Margir útgefendur hér á landi, m.a. Námsgagnastofnun, gera 

ákveðnar ráðstafanir til að reyna að tryggja að námsefni 

standist gæðakröfu; m.a. með fyrirmælum til höfunda og 

ritstjóra, með því að fá kennara og aðra sérfræðinga til að lesa 

og gagnrýna handrit eða með því að prófa námsefni í 

tilraunaútgáfu“ (Ingvar Sigurgeirsson, 1999: 35-36).  

Í lögum um námsgögn hérlendis er ekki talað sérstaklega um innihald, 

framsetningu eða kennslufræðilega tengingu námsgagna. Í lögum um 

námsgögn nr. 71/2007 segir:  

„ I. kafli. Markmið og skipulag. 

 1.gr. Markmið laga þessara er að tryggja framboð og fjölbreytileika 
námsgagna í samræmi við þarfir nemenda og skóla. 
 Í lögum þessum er kveðið á um ábyrgð og stuðning ríkisins við þróun, 
gerð og útgáfu námsgagna fyrir leik-, grunn- og framhaldsskóla og um 
öflun námsgagna fyrir grunnskóla 

 2.gr. Ábyrgð og stuðningur ríkisins skv. 1. gr. felur í sér eftirfarandi:  
a. rekstur Námsgagnastofnunar, sem leggur grunnskólum til 
námsgögn,sbr.II.Kaflalagaþessara, 
b. fjárframlög til námsgagnasjóðs, sem úthlutar fé til grunnskóla til 
kaupa á námsgögnum, sbr. III. kafla laga þessara, 
c. fjárframlög til þróunarsjóðs námsgagna, sem styrkir nýsköpun, 
þróun, gerð og útgáfu námsgagna fyrir leik-, grunn- og 
framhaldsskóla, sbr. IV. kafla laga þessara“ (Lög um námsgögn nr. 71/ 
2007).  

Orðrétt segir í Aðalnámskrá grunnskóla – almennum hluta:  

 „Námsgögn skulu vera í samræmi við gildandi lög og 

aðalnámskrá á hverjum tíma. Námsgögn, sem valin eru til 

notkunar í grunnskólum, þurfa  að höfða til nemenda, vera 

aðlaðandi og áhugavekjandi, efni þeirra skýrt  og skipulega 

fram sett og taka mið af því sem ætla má að nemendur hafi 

áður tileinkað sér. Við gerð námsgagna og val á þeim skal þess 

gætt að þau taki mið af grunnþáttum menntunar, þ.e. læsi, 

lýðræði og mannréttindum, jafnrétti, heilbrigði og velferð, 

menntun til sjálfbærni og skapandi starfa. Námsgögnin skulu 

höfða jafnt til beggja kynja og mismuna ekki einstaklingum eða 

hópum vegna kynferðis, kynhneigðar, búsetu, uppruna, 

litarháttar, fötlunar, trúarbragða eða félagslegrar stöðu“ 

(Aðalnámskrá grunnskóla, 2011: 49).  

Þessi atriði sem talin eru upp hér að ofanverðu eru hlutir sem allir 

kennarar verða að hafa í huga þegar val á námsefni er annars vegar. 

Höfundur telur að kennarar og námsefnishöfundar séu mun meðvitaðri um 

þetta nú til dags en áður fyrr og hafi þetta ætíð í huga við námsefnisgerð og 

val á námsefni. Það skiptir höfuðmáli að námsefni höfði til nemenda, getu 

þeirra og byggi ofan á grunnþekkingu þeirra. Námsefni þarf að höfða til allra 

og því skiptir einnig máli að útgáfuform námsefnisins sé aðgengilegt fyrir 

nemendur með mismunandi þarfir. 

Í skólasamfélaginu er sífellt verið að rannsaka nær allt sem lýtur að 

skólastarfi enda mikil og ört vaxandi þróun í þeim málum á undanförnum 

áratugum. Mikið hefur verið rannsakað í tengslum við kennsluhætti og í 

slíkum rannsóknum er ekki komist hjá því að skoða námsefnið sem kennari 

byggir á með kennsluháttum sínum. Í bók sinni Að mörgu er að hyggja 

nefnir Ingvar Sigurgeirsson að: 

„Rannsóknir í kennsluháttum í grunnskólum sýna, að langflestir 

bóknámskennarar styðjast við útgefið námsefni í kennslu sinni, 

oftast með því að velja tiltekna bók sem þeir leggja til 

grundvallar og fara yfir með nemendum sínum“ (Ingvar 

Sigurgeirsson, 1999: 29).  

Höfundur telur að margt megi betur fara þegar kemur að lagaramma eða 

stöðlum þegar kemur að námsefnisgerð. Í bók Ivić og Antić, Textbook 

Quality – A Guide to Textbook Standards, er fjallað um hversu mikið þarf að 

hafa í huga þegar kemur að því ferli að bæta námsefni. Lagalegar  

reglugerðir þarf að skoða, þ.e. lög um námsefni og samþykktar gildandi 

reglur. Huga þarf að samkeppni milli útgefanda svo þeir geti verið færir um 

að starfa á samkeppnishæfum grundvelli í námsefnisgerð. Einnig verða 

útgefendur að uppfylla skýrar skilgreindar kröfur. Það þarf að hjálpa 

útgefendum að skilja eðli nútíma námsefnis. Námsefnishöfunda þarf að 

þjálfa í sköpun og  námsefnisgerð. Koma þarf á laggirnar sjálfstæðri faglegri 

stofnun fyrir faggildingu og mat á námsefni sem sæi einnig um 

grunnrannsóknir í málefnum tengdum námsefni. Þjálfa þyrfti kennara 

kerfisbundið í greiningu og notkun námsefnis. Hægt væri að koma upp 

verðlaunakerfi fyrir gott námsefni þar sem útgefendur og fagaðilar myndu 

veita verðlaun í námsefnisgerð. Kanna mætti viðhorf nemenda til ákveðins 

námsefnis. Þjálfa og prófa á vísindalegan hátt virkni námsefnis. Þróun á hefð 

í jafningjamati og ritrýni opinberlega til að gangrýna greiningu á birtu 

námsefni (Ivić og Antić, 2013:222).  

Fyrst og fremst þarf ríkisstofnun að útbúa lagaramma um samþykkta 

innlenda staðla um námsefni. Lög um námsefni ætti að veita svigrúm til að 

skilgreina innlenda staðla í löggjöfinni. Lögin ættu einnig að koma á 

laggirnar faggildingu námsefnis og koma á fót sjálfstæðri faglegri stofnun 

sem myndi vinna í að fylgja eftir samþykktum kröfum um gæði og 

ákvarðanatökur um faggildingu. Í mörgum löndum líkt og Þýskalandi felur 

faggildingarferli námsefnis í sér fjölda mikilvægra áfanga og aðgerða (Ivić og 

Antić, 2013:66). 

Gæðaeftirlit eða faggilding af því tagi sem Ivić og Antić vísa til hefur verið 

lagt niður á Norðurlöndum þar sem námsgagnaútgáfa er það öflug að henni 

er treyst fyrir því að fylgja bestu stöðlum (Johnsen, 1999). Á Íslandi er það 

ríkisstofnun, Námsgagnastofnun, sem sér um mest alla útgáfu á 

námsgögnum og þar með gæðaeftirlit. Í gildandi lögum er 

Námsgagnastofnun einnig ætlað að stunda rannsóknir:  

„Stofnunin hefur með höndum þróun námsgagna og hefur 

frumkvæði að könnunum og rannsóknum á gerð þeirra og 

notkun“ (Lög um námsgöng nr. 71/ 2007, II, 3. gr.). 

 Lítið hefur orðið úr framkvæmdum á þessu sviði. Í lögunum er ákvæði 

um ytra eftirlit:  

„Ef vafi leikur á að námsgögn uppfylli réttmætar gæðakröfur 

eða samrýmist markmiðum aðalnámskrár er heimilt að óska 

eftir því að menntamálaráðuneytið meti hvort viðkomandi 

námsgögn séu hæf til notkunar í kennslu“ (Lög um námsgögn 

nr. 71/ 2007, V, 8. gr.). 

 Þetta er fremur veikt ákvæði enda hefur sjaldan ef aldrei reynt á það.  

Í fyrri aðalnámskrám hérlendis var útlistað það efni sem nemendur áttu 

að kunna í þrepamarkmiðum í lok hvers bekkjar. Í nýútkominni aðalnámskrá 

frá árinu 2012 er slíkt ekki útlistað heldur ætlast til þess að kennarar sjái 

alfarið um að ákvarða það efni. Það gefur auga leið að þar með eru 

mismunandi áherslur eftir kennurum og skólum. Því telur höfundur að litlar 

líkur séu á faglegu eftirliti með námsefni nemenda. Eftir þessar breytingar á 

aðalnámskrá hefur skipulag kennara á námsefni ef til vill breyst þar sem ekki 

er neglt niður hvaða atriði þarf að taka fyrir í vissum árgöngum. Höfundur 

telur þó að skólar séu enn að halda í hefðir þegar kemur að námsefnisvali 

fyrir árganga og haldi ef til vill í það form sem notast var við áður fyrr þar 

sem nýja námskráin gefur þeim frjálsar hendur. Það er því einkum í höndum 

Námsgagnastofnunar að ákveða efnisval í námsgögnum sem síðan stýra 

kennslunni í skólunum. 

 

5.1 Saga námsefnisgerðar á Íslandi 

Á Íslandi á námsefnisgerð sér langa sögu. Líklegt er að fyrsta námsbókin sem 

gefin var út hérlendis hafi verið Fræði Lúthers hin minni. Sú bók var ætluð 

börnum og kom út árið 1594. Til ársins 1900 var þó lítil námsbókaútgáfa 

hérlendis og takmarkaðist hún nær eingöngu við stafrófskver og bækur í 

kristnum fræðum. Þessar bækur urðu nemendur sjálfir að festa kaup á ef 

þeir vildu notast við þær og það gat reynst erfitt sökum fátæktar (Skýrsla 

um stöðu Námsgagnastofnunar, 1989).  

Í dag er öldin önnur og er námsefnisgerð hérlendis í sífelldri þróun.  

Fjöldinn allur af námsefni er gefinn út árlega í hinum ýmsu fögum og á vef 

Námsgagnastofnunar má finna að rúmlega 150 titlar koma út á ári hverju 

(Námsgagnastofnun, 2010). Námsgagnastofnun er sú stofnun hérlendis sem 

sér um að gefa efni út og dreifa því til grunnskóla hérlendis, líkt og áður gat. 

Annað á þó við þegar kemur að framhalds- eða háskólum en þar er efnið að 

mestu leyti samið af starfandi kennurum sem annað hvort gefa efnið út 

sjálfir eða leita til bókaforlaganna hvað varðar erlent efni.  

Miklar umbætur hafa orðið í námsefnisgerð hérlendis og telur höfundur 

að í kjölfar þess að skólaskyldu var komið á hérlendis hafi eftirspurn eftir 

námsbókum aukist til muna. Samkvæmt lögmálum hagfræðinnar kemur því 

markaðurinn með framboð þar sem skortur er á til að mæta eftirspurn og á 

það líka við um námsefni. Líkt og áður hefur verið nefnt er íslenski 

námsefnismarkaðurinn lítill og því hefur námsefni oft á tíðum verið þýtt úr 

öðrum tungumálum.  

Höfundur veltir fyrir sér hvað hafi orsakað þessa miklu breytingu á 

námsefnisgerð hérlendis. Þessi mikla aukning á námsefnisgerð og útgáfu á 

námsefni stafar líklega af samfélagsbreytingum en hvort það er vegna 

aukinnar áherslu samfélagsins á menntun einstaklingsins, hvort sem það er 

grunnskóla-, framhalds- eða háskólanám, eða hvort það er vegna þeirra 

miklu framfara sem hafa orðið í tækni á undanförnum áratugum er ekki 

unnt að fullyrða um. Með aukinni tækni hefur aðgangur fólks að 

upplýsingum gjörbreyst. Þessar vangaveltur höfundar breyta því þó ekki að 

mikil aukning er í námsefnisgerð hérlendis og því ber að fagna. Það er ósk 

höfundar að enn meiri aukning verði á næstu árum eða áratugum hvað 

varðar námsefni á hvers kyns formi. 

 

 

5.2 Námsefni og námsefnisgerð í tengslum við skólastarf og 
námskrár 

Í Aðalnámskrá grunnskóla - almennum hluta, frá árinu 2011 er lítið sem 

ekkert skrifað um námsefni og þess þá heldur námsefnisgerð eða notkun. 

Þar segir: 

 „Aðalnámskrá er ætlað að þjóna mörgum aðilum. Hún lýsir 

sameiginlegum markmiðum og kröfum sem eiga við um alla 

nemendur, kennara og stjórnendur skólans og annars 

starfsfólks. Hún er jafnframt viðmiðun við samræmt námsmat í 

grunnskólum, mat á skólum og skólastarfi, leiðarljós fyrir þá 

sem fást við námsefnisgerð og kennaramenntun“ 

(Aðalnámskrá grunnskóla, 2011: 9).  

Höfundur furðar sig á því hvers vegna ekki sé minnst meira á námsefni 

eða námsefnisgerð í Aðalnámskrá, þar sem námsefni skipi oft á tíðum 

stóran sess í námi. Fræðimennirnir Ivić og Antić setja fram að námsefni með 

efni sínu og kennslutækjum ætti að gera nemendum kleift að öðlast 

þekkingu, þróa og móti kerfi hugmynda, nýta vitsmunalega færni og hvetja 

til að hugsa lausnamiðað. Því  væri lausn að setja hlutverk námsefnisins upp 

með þeirri meginreglu um uppbyggingu þekkingar, þ.e. ferlið yrði til þess að 

bæta við eins mikið af upplýsingum  og staðreyndum við þá grunnþekkingu 

sem er til staðar (Ivić og Antić, 2013:224). Höfundur telur að þessi fullyrðing 

Ivić og Antić hvað varðar námsefni og námsefnisgerð ætti mikið erindi í 

Aðalnámskrá grunnskóla þegar hún verður endurskoðuð. 

Í lokaverkefni Eyrúnar Maríu Rúnarsdóttur til B.A. prófs í uppeldis- og 

menntunarfræði, Námsbókin: Stefnumörkun við námsefnisgerð fyrir 

grunnskóla, sem hún gerði undir leiðsögn Sigrúnar Aðalbjarnardóttur árið 

1996, er nefnt að í víðu samhengi námsefnisgerðar, þ.e. ytri ramma og 

sögulegum áhrifum sé sjónarhornið gjarnan þrengt og því beint að hlutverki 

námsefnisgerðar. Með því er átt við að hvaða leyti námsefnisgerð sé ætlað 

að stuðla að þróun og nýbreytni í skólastarfi . Í lokaverkefninu nefna þær að 

til þess að athuga þetta sé í fyrstu skoðað hvaða sjónarmið séu lögð til 

grundvallar þegar námsefni sé samið, þ.e. hvaða þörfum er verið að mæta 

og hvernig Námsgagnastofnun greini þær þarfir. Velta þær vöngum yfir 

hvernig þeir aðilar eða stofnanir sem koma nálægt námsefnisgerð upplifa 

hlutverk Námsgagnastofnunnar í þróun skólastarfs og hvort nýbreytni hafi 

áhrif á stefnumörkun stofnunarinnar við gerð námsefnis (Eyrún María 

Rúnarsdóttir og Sigrún Aðalbjarnardóttir, 1996: 41-42). 

Námsefnisgerð tilheyrir öllum þáttum skólastarfs og þeirri 

hugmyndafræðilegu stefnu sem sett er í öllu því starfi. Það má segja að 

margar námskrárfræðilegar spurningar vakni þegar velja á námsefni fyrir 

kennslu. Fræðimaðurinn Egill B. Johnsen bendir á að gerð slíkra texta eða 

námsefnis sé undir áhrifum frá ytri viðmiðum. Með viðmiðum á hann við 

skólakerfin, námskrá og stefnu útgáfufyrirtækja. Þessar viðmiðanir binda 

hendur námsefnishöfundar, eða setja honum reglur um val á viðfangsefni, 

þ.e. að efnið hæfi vissu aldursstigi og að inntak námsefnisins sé nákvæmt og 

hlutlaust. Johnsen tekur þó fram að ekki sé sjálfgefið að námsbækur séu 

hlutlausar. Við námsefnisgerð kemst höfundur ekki hjá því að setja fram 

sínar skoðanir eða sjónarhorn. Námsefni er því oft skrifað út frá sjónarhorni 

höfundar og ytri viðmiðana. Þetta kýs Johnsen að skilgreina sem 

heildarmeðvitund (e. collective consciousness) námsefnis (Johnsen, 1993).  

Fræðimaðurinn norski, Egil B. Johnsen, veltir vöngum yfir hlutverki og 

eðli námsbókarinnar. Hann telur að námsefnisgerð feli í sér vissar áskoranir 

þegar kemur að því að tryggja framfarir í námi nemenda og almenna 

menntun. Svo bækurnar eða námsefnið tryggi það, þarf það að innihalda 

fjölbreytt sjónarhorn og leiða til annarra athafna í framhaldinu. Ákjósanlegt 

námsefni er að hans mati það sem inniheldur hefðbundna málnotkun og 

einnig málnotkun sem er með þeim hætti að nemendur taki hana sér til 

fyrirmyndar og eftirbreytni. Gott námsefni gerir það að verkum að 

meirihluti nemenda öðlast innsýn og uppgötvar tengsl á milli hluta sem 

margir þeirra hefðu annars ekki gert utan skóla (Eyrún María Rúnarsdóttir 

og Sigrún Aðalbjarnardóttir, 1996:8).  

Námsefnisgerð er einn hluti námskrárgerðar samkvæmt fræðimanninum 

Arieh Lewy. Námsefnisgerð og útgáfa námsgagna hlýtur einnig að  tilheyra 

öðrum þáttum skólastarfs og hugmyndafræðilegri stefnu sem einkennir 

skólastarf. Námsefnisgerð getur aldrei orðið einangrað fyrirbæri í 

skólakerfinu. Nota þarf nothæft námsefni til að þjóna markmiðum námskrár 

(Eyrún María Rúnarsdóttir og Sigrún Aðalbjarnardóttir, 1996:8).  

Þessa staðhæfingu túlka höfundur sem svo að námsefni geti aldrei staðið 

eitt og sér, heldur þurfi það að tengjast öllum markmiðum sem lúta að 

grunnskólanum og allri þeirri kennslu sem þar fer fram, bæði formlegri og 

óformlegri. Námsefni þarf til að mynda að tengjast kennslufræðilegum 

þáttum sem og uppeldisfræðilegum þáttum sem eru viðeigandi fyrir þann 

aldur sem notast skal við námsefnið. 

Nú til dags er að færast í aukana að meiri áhersla sé lögð á 

upplýsingatækni í öllu skólastarfi. Ör þróun í tækni veldur því að stafrænir 

miðlar og netnotkun skipa stærri sess í skólastarfi en áður tíðkaðist. Með því 

mun skólasamfélagið sennilega gera meiri kröfur til breytinga á þessu sviði. 

Tækni og nýjungar eiga ef til vill eftir að samþættast námsgreinum meira á 

komandi árum enda telur höfundur að framfarir í notkun tækni í skólastarfi 

sé óhjákvæmilegar. Spjaldtölvuvæðing er nýlunda í skólastarfi og þeir sem 

koma að skólastarfi hér á landi orðnir meðvitaðri um að þetta sé ef til vill 

það sem koma skal í framtíðinni. Aðlögun námsefnis fyrir þetta útgáfuform 

er á byrjunarstigi í þeim skólum sem höfundur þekkir til.  Er það von 

höfundar að vitundarvakning sé að eiga sér stað á meðal kennara og eflaust 

margir farnir að gera sér grein fyrir því að að breytingar séu í framundan í 

tengslum við tækni og samþættingu hennar við skólastarf. Þeir eru því farnir 

að sækja sér fræðslu og menntun í þessum málefnum, jafnvel út fyrir 

landsteinana. Margir skólar hérlendis eru með þróunarverkefni tengd þessu 

atriði og má þar m.a. nefna Norðlingaskóla og Árskóla. Höfundur veltir 

vöngum hvort námsefni muni taka stakkaskiptum í tengslum við þessa öru 

tækniþróun og hvort farið verði í meira mæli að gefa námsefni út í formi 

smáforrita, vef- og hljóðbóka og heimasíðna sem henta betur í notkun 

tækni í skólastarfi.  

5.3 Ferli námsefnisgerðar 

Ýmislegt ber að hafa í huga þegar semja á námsefni en hérlendis er ekki til 

staðlaður vinnurammi sem ber að fylgja. Því getur ferlið frá því að hugmynd 

að námsefni mótast þar til það er gefið út verið langt og strangt fyrir 

námsefnishöfunda líkt og áður hefur komið fram. 

"Við námsefnisskrif fer fram ákveðin samvinna milli höfundar 

og ritstjóra.  Upphafið er þó meira í höndum ritstjóra og 

Námsgagnastofnunar á meðan sjálf skrifin eru í höndum 

höfundar. Það virðist þó ekki að öllu leyti skýrt hvort „kerið“ 

Námsgagnastofnun eða námsefnishöfundur er meira ráðandi 

um inntak eða hugmyndafræði hverrar námsbókar. Þá er átt 

við hversu mótaðar hugmyndir höfundur fær í upphafi, hvort 

ritstjórar láti höfundana breyta inntaki í samræmi við eigin 

hugmyndir og hvort ávallt sé farið eftir utanaðkomandi 

athugasemdum um efni“ (Eyrún María Rúnarsdóttir og Sigrún 

Aðalbjarnardóttir, 1996: 49). 

Margir sem vinna að námsefnisgerð og vilja gefa efni sitt út kjósa að selja 

Námsgagnastofnun efni sitt en svo sér stofnunin um útgáfu þess. Aðrir 

reyna ef til vill að gefa það út sjálfir, leita til annara útgefanda eða sækja um 

styrki til námsefnisgerðar. Hér er ekki einungis átt við kennara heldur alla þá 

sem útbúa námsefni. Námsgagnastofnun starfar samkvæmt íslenskum 

lögum nr. 71/2007 líkt og áður hefur komið fram. Stofnunin er 

þjónustustofnun og er hlutverk hennar að leggja til námsgögn í samræmi  

við markmið náms og kennslu á grunnskólastigi samkvæmt Aðalnámskrá 

grunnskóla og  lögum um grunnskóla. Námsgagnastofnun ber ábyrgð á 

útgáfu, gerð, framleiðslu og  dreifingu námsgagna fyrir grunnskóla á Íslandi. 

Framtíðarsýn stofnunarinnar er að gefa út vandað námsefni og nota til þess 

miðla sem henta hverju sinni. Námsgagnastofnun hefur það að leiðarljósi að 

framleiða vandað námsefni af hagkvæmni og veita góða þjónustu. 

Stofnunin gefur það út að hún fylgist vel með þróun og nýjungum þegar 

kemur að gerð námsefnis og breytilegum þörfum grunnskóla. Ein leið sem 

Námsgagnastofnun setur fram til að ná settum markmiðum er eftirfarandi:  

„Tryggja þarf aðkomu fagaðila skólakerfisins að stefnumótun 

og mati í námsefnisgerð m.a. með þátttöku í starfshópum, 

yfirlestri og annarri ráðgjöf. Leitast verður við að koma á 

samstarfi um námsefnisgerð við stofnanir og fyrirtæki sem búa 

yfir þekkingu sem á erindi við grunnskólanemendur“ 

(Námsgagnastofnun, 2010). 

Hægt er að leita til nokkra aðila þegar kemur að því að leita að styrkjum 

tengdum námsefnisgerð. Þróunarsjóður námsgagna styrkir nýsköpun, 

þróun, gerð og útgáfu námsgagna fyrir leik-, grunn- og framhaldsskóla. Bæði 

höfundar og útgefendur geta sótt um styrki en ekki er neitt gæðaeftirlit sem 

fylgist með því að það námsefni sem hlýtur styrki fullnægi kröfum um gæði 

námsefnis eða komist almennt í dreifingu. Þó svo að námsefni hljóti styrk 

Þróunarsjóðs segir það ekki til um það hvort námsefnið nýtist í 

skólasamfélaginu. Samráðsnefnd um íslenska bókaútgáfu telur skynsamlegt 

að endurskoða starfshætti varðandi styrkveitingar og leggur til að tekið 

verði upp sambærilegt fyrirkomulag og notast er við hjá Miðstöð íslenskra 

bókmennta þar sem umsækjendur sækja um styrki tengdum útgáfu og fá þá 

ekki greidda fyrr en vinnslu á verkinu er lokið eða vinnslan er komin vel á 

veg. Enn fremur leggur nefndin til að Þróunarsjóður námsgagna verði 

endurskipulagður svo að styrkir miði að útgáfu og að gengið verði úr skugga 

um gæði og tryggða dreifingu námsefnisins áður en sjóðurinn veitir styrkinn 

(Samráðsnefnd um íslenska bókaútgáfu, 2014).  

Hérlendis eru ekki margir námsefnishöfundar sem hafa það að atvinnu 

að skrifa einungis námsefni. Flestir þeirra sem semja námsefni gera það í 

hjáverkum með öðrum störfum. Margir kennarar í fullu starfi skrifa bækur 

og námsefni í frítíma sínum. Stór hluti námsefnishöfunda hérlendis eru að 

skrifa sína fyrstu bók og hafa því enga reynslu af slíkri vinnu. Það gefur auga 

leið að slíkar aðstæður gera námsefnisgerðina ekki auðveldari 

(Samráðsnefnd um íslenska bókaútgáfu, 2014).  

Í grein eftir Þorstein Helgason frá árinu 2006 nefnir hann að 

námsefnishöfundar þurfi að hafa þrjá kosti að bera. Þeir þurfa að hafa 

kennslureynslu, helst af viðkomandi skólastigi. Fagþekking á námsefninu 

þarf að vera til staðar og síðast en ekki síst þurfa þeir að hafa ákveðna hæfni 

til að miðla efninu á aðlaðandi, traustan og skýran hátt. Einnig þurfa 

námsefnishöfundar tíma til að sinna verkinu og fá ráðleggingar og 

sérfræðiaðstoð. Margt þarf að hafa í huga í námsefnisgerð og því þarf að 

útvega myndefni, semja kennsluleiðbeiningar og kynna nemendum og 

kennara fyrir efninu. Fræðimaður eða kennari í námsefnisgerð þarf mikinn 

stuðning og aðstoð til að geta þróað efni sitt áfram svo það geti verið 

almennt námsefni sem síðar yrði ef til vill gefið út. Til að það sé hægt þarf 

að veita fjármunum til málaflokksins. Þeir sem fást við námsefnisgerð fyrir 

Námsgagnastofnun eru með mismunandi bakgrunn og menntun. Á heildina 

litið virðast þeir flestir koma úr röðum kennara úr Háskóla akademíunni 

(Þorsteinn Helgason, 2006). 

Það er nokkuð ljóst að námsefnisgerð er vandasamt verk og að mörgu 

þarf að hyggja við gerð þess. Höfundur telur að fagmennska sé höfð að 

leiðarljósi við gerð námsefnis hérlendis og gæði námsefnisins eftir því. En 

ávallt má gott bæta og gera betur þegar kemur að útgáfu nýrra námsgagna 

og endurnýjun á útgefnu efni.  

 

5.4 Staðan á Íslandi 

Samráðsnefnd um íslenska bókaútgáfu gaf út skýrslu í janúar 2014. Í þeirri 

skýrslu setur nefndin fram að hún telji að námsefnisgerð á grunnskólastigi 

verði efld og að gagnvirkt námsefni á erlendum málum verði þýtt eins og 

kostur sé áður en það sé tekið til notkunar í skólakerfinu. Einnig leggja þeir 

áherslu á að nemendum verði tryggður aðgangur að búnaði til að vinna með 

rafrænt námsefni (Samráðsnefnd um íslenska bókaútgáfu, 2014). 

Eins og fjallað hefur verið um hefja kennarar námsefnisgerð til að koma 

til móts við þarfir nemenda sinna. Þá er bæði átt við þær þarfir er snúa að 

námsgögnum sem og útfærslu fyrir fjölbreyttar kennsluaðferðir. Þegar 

kemur að spurningunni hvort kennarar telji sig fagmenn í námsefnisgerð eru 

skiptar skoðanir um það. Samkvæmt grein sem Illugi Gunnarsson (núverandi 

menntamálaráðherra) skrifaði í Fréttablaðið árið 2006, telur hann svo vera. 

Þar segir hann að námsgögn séu augljóslega lykilþáttur alls skólastarfs og 

því eigi að virkja kennara til námsefnisgerðar því þeir þekkja best hvernig 

börn læra og hvað þeir þurfa að hafa í höndunum til að ná árangri í námi. 

(Illugi Gunnarsson, 2006). Þessu eru þó ekki allir sammála og má nefna skrif 

Þorsteins Helgasonar í Fréttablaðinu þar sem hann setur fram að hann telji 

ekki að allir kennarar séu umsvifalaust fagmenn í námsefnisgerð fyrir 

almennan markað (Þorsteinn Helgason, 2006). Undir þessi orð Þorsteins 

tekur Ingibjörg Ásgeirsdóttir forstjóri Námsgagnastofnunar, en hún skrifaði 

einnig grein í Fréttablaðið í september 2006 og telur að Illugi sé að gera lítið 

úr starfi kennarans þegar hann telur að þeir geti einnig séð um 

námsefnisgerð ofaná allt annað í starfi sínu. Ingibjörg les í skrifum Illuga að 

það hljómi  

„eins og þeir geti setið við tölvuna sína og samið texta, náð sér í 

myndir, prentað út, heft saman og selt til hinna skólanna. Hann 

(Illugi) stingur upp á því að hugvit kennara sé virkjað í 

námsefnisgerð. Það er að sjálfsögðu gert og það í stórum stíl. 

Ég vona að Illugi haldi ekki að starfsfólk Námsgagnastofnunar 

sitji á skrifstofum sínum og semji námsefni. Svo er ekki. Nánast 

allir höfundar námsefnis hjá Námsgagnastofnun eru kennarar 

og þannig hefur það alltaf verið“ (Ingibjörg Ásgeirsdóttir, 2006). 

Það kæmi sér vel fyrir skólasamfélagið ef fleiri aðilar en 

Námsgagnastofnun myndu gefa út vandað námsefni fyrir grunnskóla. Það 

getur hugsast að einkaforlögin munu með tíð og tíma efla kunnáttu sína við 

útgáfu vandaðs námsefnis. Jafnvel mætti teljast raunhæfur kostur að 

kennarar búi sjálfir til og framleiði námsefni sem verði raunverulegur 

valkostur fyrir kennara jafnt og nemendur. Það er mat höfundar að meiri 

eftirspurn en framboð sé eftir hæfum námsefnishöfunum.  

Höfundur hefur oft orðið vitni að þeirri umræðu meðal starfandi kennara 

að þeir telji að ekki sé nægilega mikið af starfandi kennurum að skrifa 

námsefni. Í þeirri umræðu hefur einnig verið varpað fram að sumir telja að 

námsefnishöfundar hafi ekki tengsl við þarfir nemenda, getu tengda aldri og 

grunnþekkingu þeirra. Það er því ljóst að skiptar skoðanir eru um 

námsefnisgerð og hverjir eigi að sjá um hana. Höfundur telur þó að hið 

íslenska menntakerfi sé svo faglegt að nær allt námsefni standist þær 

gæðakröfur sem erlendir fræðimenn hafa talið að það skuli uppfylla. 

 

5.5 Rannsóknir á notkun námsefnis – einkum hérlendis 

Líkt og áður hefur komið fram er ekki um auðugan garð að gresja þegar 

kemur að rannsóknum á námsefnisgerð á síðustu áratugum hérlendis og 

enn minna er hægt að finna um námsefnisgerð kennara. Rannsóknir hafa 

því beinst í meiri mæli að greiningu á inntaki námsefnis en athugun á því 

hvernig það verður til eða er notað. Höfundur hefur engin haldbær svör á 

reiðum höndum hvað varðar þetta áhugaleysi fræðimanna á rannsóknum á 

þessu sviði. 

Höfundur þekkir einungis til þess að einn íslenskur fræðimaður hafi 

rannsakað þetta efni, en árið 1992 kom út doktorsritgerð Ingvars 

Sigurgeirssonar frá Sussex-háskóla á Englandi. Nefndist ritgerðin The Role, 

Use and Impact of Curriculum Materials in Intermediate Level Icelandic 

Classrooms. Í kjölfarið birti Ingvar skýrslu árið 1994, sem bar heitið ,,Notkun 



 

31 

námsefnis í 10 – 12 ára deildum grunnskóla“ en sú skýrsla birti helstu 

niðurstöður rannsóknar á notkun námsefnis í 5. – 7. bekk grunnskóla og 

viðhorf kennara og nemenda til þess. Skýrslan var byggð á doktorsritgerð 

hans sem og nýju efni. Fyrst og fremst lagði Ingvar áherslu á að efnið í 

skýrslunni ætti erindi við íslenska kennara, námsefnishöfunda og aðra þá 

sem starfa að útgáfu námsefnis. Í heild beindist rannsóknin að því að svara 

spurningum um gæði kennslugagna sem notuð eru í skólum. Hvort þau dugi 

til að kenna það sem þeim er ætlað að kenna og hvort námsefnið stuðli að 

þeirri menntun sem að er stefnt. Ingvar velti fyrir sér hvort námsefnið væri 

gott í augum kennara, nemenda, kennslufræðinga, námskrárhöfunda, 

foreldra og fræðsluyfirvalda. Að lokum velti hann fyrir sér hvort námsefnið 

stæðist samanburð við námsefni í öðrum löndum.  

Í skýrslu sinni skrifar Ingvar eftirfarandi: 

 „ Lengi hefur verið vitað að margir kennarar búa sjálfir til mikið 

af námsefni. Þessi námsefnisgerð hefur lítið verið rannsökuð. 

Tveir kennaranemar, Eyjólfur Sturlaugsson og Helga Guðrún 

Loftsdóttir (1989), gerðu í nóvember og desember 1988 all 

ítarlega könnun í formi símaviðtala á námsefnisgerð kennara í 

tveimur fræðsluumdæmum. Þau komust m.a. að raun um að 

það var afar mismunandi eftir kennurum hversu miklum tíma 

þeir töldu sig verja til námsefnisgerðar, eða frá 5 - 50% af 

vinnutíma sínum. Mest námsefni reyndist samið fyrir yngstu 

nemendurnar og lang stærstur hluti heimatilbúins námsefnis 

var saminn í tengslum við stærðfræði og íslensku. 

Samfélagsfræði fylgdi þar næst á eftir en mun minna námsefni 

var búið til í tengslum við aðrar greinar“ (Ingvar Sigurgeirsson, 

1994: 27). 

Kennarar þurfa að leggja alúð við val á námsefni sem þeir leggja til 

grundvallar kennslu sinnar. Í ljós hefur komið að námsefnið mótar mjög 

nám barna, bæði hér á landi sem og erlendis. Útgáfa námsefnis fylgir því 

mikil ábyrgð. Tiltekin námsbók getur verið lögð til grundvallar kennslu í 

mörg hundruð þúsund kennslustundum hér á landi og þarf því að ganga 

lengra en gert hefur verið, í því að notast við það efni sem kennarar kjósa að 

nota. Það efni þarf að vinna betur, undirbúa og kosta meiru til við útgáfu 

þess ( Ingvar Sigurgeirsson, 1994).  

„Heimatilbúið efni skipar stóran sess í sumum skólum en minna 

í öðrum. Það er umhugsunarefni hversu mikill munur er á því 

hve mikið kennarar kjósa að leggja á sig í þessum efnum. 

Meðan sumir kennarar leggja nánast dag og nótt við að setja 

saman eigið námsefni, gera eða bera aðrir það ekki við“ (Ingvar 

Sigurgeirsson, 1994).  

 Ingvar fjallar einnig um hvernig vitneskja um notkun á námsefni í skólum 

hérlendis og viðhorf kennara og nemenda til námsefnis sé brotakennd. 

Hann nefnir að í ljósi þess hve mikil áhersla hafi verið lögð á útgáfu nýs 

námsefnis á undanförnum árum, megi undrast hversu lítið hafi verið gert að 

því að afla upplýsinga um hvernig námsefnið hefur verið nýtt (Ingvar 

Sigurgeirsson, 1994: 27).  

Höfundur er sammála því sem Ingvar setur fram í skýrslu sinni og þó 

skýrslan hafi verið gefin út árið 1994 sé þetta ennþá staðreynd árið 2015. 

Þannig eru námsbækur enn að hafa áhrif á nemendur og kennarar eru enn 

að bæta við námsefni. Vissulega hafa ýmsir hlutir batnað til hins betra en 

lítið sem ekkert hefur enn verið rannsakað um hvernig kennarar eru að nota 

námsefni í grunnskólum á Íslandi.   

Í febrúar árið 2011 var haldinn fundur í stjórn Námsgagnastofnunnar en 

þar kynnti Ingvar Sigurgeirsson rannsókn sem hann vann að. Þar nefndi 

hann að fyrir 25 árum hafi námsefni stýrt kennslu mjög mikið en það var 

skortur á námsefni hérlendis og því mikið notað af heimatilbúnu efni. Fyrir 

17 árum var námsefni enn að stýra kennslunni og skortur áberandi á 

námsefni í samfélagsgreinum. Ingvar sagði svo að staðan í dag væri sú að 

námsefni væri enn leiðandi en kennarar almennt sáttir við það námsefni 

sem væri í boði. Nefndi hann að heimatilbúið efni hefði vikið fyrir efni af 

www.skolavefur.is (Námsgagnastofnun, 2010). Höfundur telur að margt sé 

til í því sem Ingvar kynnti fyrir stjórn Námsgagnastofnunar, en telur þó að 

heimatilbúna efnið sé ekki búið víkja fyrir skólavefnum. 

 

5.6 Notkun kennara á námsefni  

Líkt og áður hefur komið fram hefur lítið sem ekkert verið skrifað um 

námsefnisgerð kennara og enn minna um notkun kennara á námsefni. Lítið 

hefur verið rannsakað um hvatir og ástæður þess að kennarar bæta við 

útgefið námsefni eða kjósa að útbúa sjálfir námsefni fyrir kennslu sína. 

Námsefni er verkfæri kennarans og með því getur hann stýrt kennslu 

sinni og miðlað efni og þekkingu til nemenda sinna. Til að koma til móts við 

http://www.skolavefur.is/

ólíka nemendahópa þarf kennari oft að grípa til þeirra ráða að gera 

auðveldari og þyngri útgáfur af námsefninu þar sem þarfir, geta og áhugi 

nemenda er mismikill. Kennarinn þarf að koma til móts við nemendur sína 

og þar með aðlaga námsefnið að þeim svo þeir fái nægilega mikla örvun og 

áskoranir til að takast á við það.  

Margir kennarar styðjast við útgefið námsefni líkt og bækur í kennslu 

sinni. Það fer þó auðvitað eftir því hvaða námsgrein kennarinn er að kenna 

og aldri nemenda. Margir kennarar og skólar leggja upp með þá stefnu að 

nota sem minnst af útgefnu námsefni og hægt er meðan aðrir styðjast nær 

eingöngu við það. Þegar kennari skipuleggur kennslu sína þarf ýmislegt að 

hafa  í huga, líkt og til að mynda hver eru markmið kennslunnar, hverju þarf 

að huga að varðandi nemendahópinn og hvað skal kenna. Þetta þarf kennari 

að tengja við markmið Aðalnámskrá grunnskólanna og skólanámskrá. Af  

eigin reynslu þekkir höfundur það ágætlega að það námsefni sem honum er 

úthlutað af grunnskólanum nær ekki yfir allt það efni sem hann vill kenna. 

Oft á tíðum er vöntun á ítarlegri skýringum og verður því oft að finna til 

ýmis konar efni til að bæta við námsbækurnar. Fyrir kemur að sleppa þarf 

köflum úr námsbókum þar sem þeir eiga ef til vill ekki við í dag vegna 

breytinga á landsháttum, sögu og samfélögum. Það kemur fyrir að draga 

þurfi saman í aukaefni sérstakt viðfangsefni sem kennari telur að ekki sé 

gefinn nógu mikill gaumur að í því útgefna námsefni sem hann styðst við í 

kennslu sinni. Það er auðvitað persónubundið og tekur mið af þeirri stefnu 

sem kennari velur sér fyrir kennslu sína. 

Kennarar þurfa að greina og aðlaga jafnvel hágæða námsefni til að 

standa betur við bakið á nemendum sínum. Sumir kennarar gera 

umfangsmiklar breytingar á námsefni sínu til að ná settum markmiðum 

meðan aðrir leggja ef til vill ekki jafn mikla vinnu og metnað í það (Davis, 

Elizabet A. og fleiri, 2011). Svo hægt sé að gera samfélagsgreinakennslu 

betri bæta kennarar oft ítarefni við námsgögnin sem þeir sækja í 

reynslubanka sinn og önnur námsgögn. Með því betrumbæta þeir 

ófullkomið námsefni og setja mark sitt á kennsluna (Shawer, Saad F., 2010).   

Kennarar eru ef til vill ekki alltaf að bæta við námsefnið eða takmarka 

það vegna þess að það er þörf á ítarlegri umfjöllun eða þeim finnst efnið 

ekki henta kennslu. Ef til vill tengist þetta einnig áhugasviði kennarans, þ.e. 

að þeir eru að reyna gera efnið skemmtilegra og áhugaverðara fyrir 

nemendur með því að fara dýpra í efnisatriði sem þeir hafa áhuga á eða 

telja að kveiki áhuga nemenda. Einnig geta viðbætur verið í formi kveikja í 

kennslu, en líkt og flestir kennarar þekkja þá er góð kveikja gulli betri til að 

vekja áhuga nemenda og ná athygli þeirra á viðfangsefninu.  

Það á vissulega við rök að styðjast að námsefni geti verið mjög stýrandi 

þegar kemur að kennslu. Höfundi var mjög hugsað til orða eins viðmælanda 

síns úr viðtölunum þegar hann las eftirfarandi fullyrðingu.  

„Það er svo leiðinlegt að vera kennari ef þú ætlar að kenna 

bara einhverja bók, þá getur maður alveg eins lagst með 

tærnar upp í loft“  

nefndi einn viðmælendi og er höfundur þar sammála. Kennarar eru sífellt að 

reyna bæta kennslu sína og gera það efni sem þeir kenna hverju sinni 

áhugaverðara. Með þessu túlkar höfundur að viðmælandinn sé að vitna í 

það að það þurfi alltaf að bæta við námsefnið sem notast er við. Það sé 

einfaldlega ekki jafn skemmtilegt, bæði fyrir kennara og nemendur, að 

notast einungis við bókina og oft dugar ekki einungis útgefin námsbók til að 

ná settum markmiðum. 

Það námsefni sem gefið er út á Íslandi er einn af hornsteinum kennslu í 

landinu. Gæði þess hljóta því að skipta sköpum um þá menntun sem veitt er 

í grunnskólum landsins. Ekki er verið að draga úr kennurum og þeim 

skapandi kennsluháttum sem margir notast við. Hæfni kennara ræður þó 

vitaskuld úrslitum um hvernig til tekst. En það verður að vanda valið þegar 

velja skal verkfæri kennarans sem hann notast við í kennslu sinni ( Ingvar 

Sigurgeirsson, 1994: 136).  

Í meistaraprófsritgerð Kristínar Jónsdóttur fjallar hún um hvernig 

kennarar telji brýna nauðsyn vera á námsefni sem flokkast undir 

einstaklingsmiðað námsefni. Einnig nefnir hún hvernig höfundar og þeir 

sem framleiði námsefni þurfi að taka við sér bæði með því að létta undir 

vinnuálagi hjá kennurum og hvernig námsefni getur verið mjög stýrandi 

þegar kemur að kennslu. Enn fremur er nefnt hvernig heilla drýgra væri að 

laga sama efnið að ólíkum nemendum með mismunandi kennsluaðferðum 

og verkefnum (Kristín Jónsdóttir, 2003: 130-131). 

Í grein Aldísar Yngvadóttur frá árinu 2008 um einstaklingsmiðað  

námsefni vitnar hún í skrif Good og Brophy en þar segir að „auðveldara sé 

að mæta hverjum og einum þar sem þróað hefur verið námsefni og aðferðir 

sem gera kennurum kleift að einstaklingsmiða kennslu“ (Good og Brophy, 

2003: 320). Með þessu túlkar höfundur að mikil endurnýjun þurfi að eiga 

sér stað í námsefnisgerð hérlendis þar sem námsefni sem gefið er út 

hérlendis og notast er við hentar ef til vill ekki til þess að einstaklingsmiða 

námsefnið að hverjum og einum nemenda ef marka má hve margir 

kennarar eru enn að bæta við og takmarka útgefið námsefni. 



 

35 

Einstaklingsmiðun stendur og fellur með kennaranum (Skjelbred, 2001: 69) 

og vissulega geta margir verið sammála þeirri fullyrðingu. Það er margt sem 

kennari þarf að leggja á sig við að einstaklingsmiða námsefni fyrir kennslu 

sína og nemendur. Það er ómældur tími og vinna sem fer í það að aðlaga 

námsefni, bæta við og takmarka, gera auðlesnara eða þyngra. Margir 

kennarar telja þetta ef til vill óyfirstíganlegt skref sem þeim takist aldrei að 

komast yfir og fara sumir þá leið að samþætta námsefnið við aðrar greinar 

eða nálgast það á aðra vegu til að mynda með fjölbreyttum 

kennsluaðferðum. Nám á að vera skemmtilegt og því er það hlutverk 

kennarans að koma til móts við nemendur sína á fróðlegan og 

skemmtilegan máta með það efni sem kenna skal. Með því kviknar vonandi 

áhugi nemenda og þeir auka við þekkingu sína, áhuga og færni. Höfundur 

telur að mikil vitundarvakning sé á meðal kennara í þessum efnum, það er 

að auka þurfi við námsefni eða takmarka það til að koma til móts við 

mismunandi nemendur til að sinna einstaklingsmiðuðu námi. Höfundur 

telur þó að þetta viðfangsefni sé þyrnir í augum margra og öll sú ómælda 

vinna sem þurfi að framkvæma vaxi þeim í augum.  

Sumir kennarar kafa ef til vill dýpra í námsefnisgerð og gera 

betrumbætur á útgefnu námsefni meðan aðrir þjálfa sig í grundvallarfærni 

einstaklingsmiðunar. Í einstaklingsmiðun er fjölbreytni einstaklingsins 

hampað og viðurkennt að nemendur búi yfir magvíslegri færni, gáfum og 

hafi til að mynda ólíkt bakland hvað varðar t.d. menningu (Gerður G. 

Óskarsdóttir, 2003).  

Kennarar eru sífellt að reyna bæta sig í starfi og fara fjölbreyttar leiðir í 

starfi sínu til að koma til móts við nemendur sína. Sennilega eru margir líka 

að nota námsefnið á sem fjölbreyttastan hátt svo kennslan verði sem 

líflegust og skólastarfið skemmtilegra. Það má ekki gleyma að kennslan og 

námsefnið þarf líka að vera fjölbreytt og skemmtilegt fyrir kennarann, ekki 

bara nemendur. 

6 Framkvæmd rannsóknarinnar 

Í þessum kafla verður gerð grein fyrir þeim aðferðum sem höfundur notaði 

við skipulagningu, framkvæmd og gagnaöflun rannsóknarinnar. Fjallað er 

um val á viðmælendum og aðferðafræði sem tengist rannsókninni. Gerð er 

grein fyrir rannsóknarspurningu rannsóknarinnar sem og siðfræði 

rannsókna. Þegar kemur að því að framkvæma vísindalega rannsókn af 

þessari stærðargráðu er mikilvægt að rannsakandi kynni sér aðferðafræði 

rannsókna ítarlega og viti hvernig eigi að bera sig að og framkvæmda. 

Notast skal við viðurkenndar rannsóknaraðferðir en ekki er hægt að ákveða 

aðferð fyrr en rannsakandi er fyllilega búinn að móta hvað hann ætlar að 

rannsaka og hvaða svara hann er að leita. Rannsóknarspurningin setur 

tóninn fyrir hvaða aðferð skal nota í rannsókn. Rannsakendur verða að geta 

hugsað á gagnrýninn hátt og setja sínar eigin skoðanir til hliðar til að vera 

algjörlega hlutlausir. Þá er gott að rannsakandi geti sýnt frumleika og 

sjálfstæð vinnubrögð og hliðrað til ef rannsóknin krefst þess (Guðrún 

Kristinsdóttir og Rúnar Sigþórsson, 2005). 

 

6.1 Rannsóknaraðferðir 

Rannsókn þessi var framkvæmd með því að nota blandaða 

rannsóknaraðferð. Þá er notast við snið þar sem megindlegar (e. 

quantitative) og eigindlegar (e. qualitative) aðferðir eru nýttar við öflun 

gagna, greiningu, skráningu og túlkun niðurstaðna. Slík aðferð hefur marga 

kosti líkt og til að mynda má samnýta styrkleika beggja aðferða á 

margbreytilegan hátt. Til dæmis er unnt að skoða bæði ferli úr eigindlegri 

aðferð og útkomu megindlegrar aðferðar. Með þessari aðferð er talið að 

útkoman varpi skýrara ljósi á fyrirbærin sem rannsökuð eru vegna þess hve 

fjölbreytileg gögnin eru og gagnasöfunin (Lichtman, 2010).  

Við skipulagningu rannsóknarinnar taldi höfundur strax að best væri að 

beita blandaðri rannsóknaraðferð þar sem meira væri unnt að fá úr 

samræðum, viðtölum og greina svo tölfræðilegar staðreyndir með kóðun 

eftir á. Með því var höfundur að leita eftir skilningi og þekkingu þátttakenda 

hvað varðaði reynslu þeirra og skoðanir sem tengdust notkun þeirra á 

útgefnu námsefni og námsefnisgerð þeirra. Eftir kóðun viðtala voru svo svör 

sett í töflur og tölfræðileg gögn túlkuð. Með rannsókninni er ekki ætlunin að 

alhæfa um viðfangsefnið heldur öðlast betri skilning á því hvernig kennarar 

nota útgefið námsefni í samfélagsgreinum. Hvort þeir séu að bæta við 

útgefið efni eða takmarka það og hvers vegna. Einnig lá höfundi forvitni á 

því að vita hvort kennarar væru að starfa í teymi, fá lánað námsefni frá 

öðrum eða útbúa það einir.  

 

6.2 Viðmælendur 

Við val á viðmælendum var ákveðið að reyna að skoða hinn hefðbundna 

kennara. Einu skilyrðin voru að viðkomandi hefði kennt samfélagsgreinar á 

mið- eða unglingastigi í grunnskóla. Reynt var að finna hina svokölluðu 

meðaljóna til að fá eins raunsæja útkomu úr rannsókninni og hægt var. Sá 

fyrirvari er gerður við niðurstöður rannsóknarinnar að ekki er unnt alhæfa í 

svona lítilli rannsókn en reynt er eftir föngum að leita svara í svörum 

þátttakenda.   

Allir viðmælendur í rannsókninni eiga það sameiginlegt að hafa starfað 

sem samfélagsgreinakennarar á mið – eða unglingastigi. Nokkrir starfa þó 

ekki lengur við kennslu í greininni og kenna aðrar greinar og jafnvel á öðrum 

stigum.  Þegar hafist var handa við að leita að fólki til  þátttöku var því haft 

að leiðarljósi að viðkomandi hefði kennt samfélagsgreinar á mið- eða 

unglingastigi en ekki var einblínt á menntun viðkomandi, hvar viðkomandi 

starfaði á landinu eða starfsaldur.  Við upphaf gagnaöflunar var ákveðið að 

notast við snjóboltaáhrif þar sem einn þátttakandi benti á annan og svo 

framvegis. Reyndist góð raun af þeirri aðferð og náði rannsakandi strax að 

finna þá 15 þáttakendur sem hann þurfti fyrir rannsókina. Rannsakandi 

byrjaði á því að hafa samband sjálfur við nokkra viðmælendur en í kjölfarið 

voru það svo viðmælendur sem höfðu samband áfram og komu á viðtölum. 

Oft voru þetta samstarfsfélagar eða kunningjar úr kennaranámi sem 

nálguðust hvor aðra og reyndist þessi aðferð góð.  

Viðmælendur í rannsókninni störfuðu allir á höfuðborgarsvæðinu. 

Margir höfðu áralanga reynslu í kennslu en aðrir voru nýliðar. Menntun 

þeirra var áþekk enda höfðu allir lokið B.ed gráðu frá KHÍ eða 

Menntavísindasviði HÍ auk þess sem að aðrir höfðu bætt við sig annarri 

menntun, hvort sem það var grunnnám eða framhaldsnám.  

 Viðmælandi 1 er 40 ára kona sem hefur starfað sem 
grunnskólakennari í 14 ár. Viðmælandi starfar í Reykjavík og er 
umsjónarkennari á miðstigi. Menntun er B.ed frá KHÍ og meistarapróf 
í stafrænni miðlun. 

 Viðmælandi 2 er 34 ára kona sem starfað hefur sem 
grunnskólakennari í 10 ár. Viðmælandi starfar í Reykjavík og er 
umsjónarkennari á miðstigi. Menntun er B.ed frá KHÍ. 

 Viðmælandi 3 er 38 ára kona sem starfað hefur sem 
grunnskólakennari í 12 ár. Viðmælandi starfar í Reykjavík og er 
umsjónarkennari á yngsta stigi og faggreinkennari á unglingastigi. 
Menntun er B.ed frá KHÍ. 

 Viðmælandi 4 er 46 ára kona sem starfað hefur sem 
grunnskólakennari í 9 ár. Viðmælandi starfar í Reykjavík og er 
faggreina- og umsjónarkennari á unglingastigi. Menntun er B.ed frá 
KHÍ og B.S í Grafískri hönnun.  

 Viðmælandi 5 er 39 ára kona sem starfað hefur sem 
grunnskólakennari í 11 ár. Viðmælandi starfar í Reykjavík og er 
umsjónarkennari á yngsta stigi. Menntun er B.ed frá KHÍ. 

 Viðmælandi 6 er 53 ára kona sem starfað hefur sem 
grunnskólakennari í 29 ár. Viðmælandi starfar í Kópavogi og er 
umsjónar- og faggreinakennari á miðstigi. Menntun er B.ed frá KHÍ og 
diplómanám frá HÍ.  

 Viðmælandi 7 er 52 ára kona sem starfað hefur sem 
grunnskólakennari í 21 ár. Viðmælandi starfar í Kópavogi og er 
umsjónarkennari á miðstigi. Menntun er B.ed, íþróttakennarapróf og 
íslensk fræði frá HÍ. 

 Viðmælandi 8 er 61 ára kona sem starfað hefur sem 
grunnskólakennari í 37 ár. Viðmælandi starfar í Kópavogi og er 
umsjónar- og faggreinakennari á miðstigi. Menntun er B.ed frá KHÍ. 

 Viðmælandi 9 er 57 ára kona sem starfað hefur sem 
grunnskólakennari í 25 ár. Viðmælandi starfar í Kópavogi og er 
umsjónarkennari á yngsta stigi og unglingastigi.  Menntun er B.ed frá 
KHÍ og er langt komin með mastersnám við HA. 

 Viðmælandi 10 er 29 ára kona sem starfað hefur sem 
grunnskólakennari í 3 ár. Viðmælandi starfar í Reykjavík og er 
umsjónar- og faggreinakennari á miðstigi. Menntun er B.ed frá 
Menntavísindasviði HÍ. 

 Viðmælandi 11 er 37 ára kona sem starfað hefur sem 
grunnskólakennari í 7 ár. Viðmælandi starfar í Reykjavík og er 
umsjónarkennari á miðstigi. Menntun er B.ed frá KHÍ. 

 Viðmælandi 12 er 36 ára karl sem starfað hefur sem 
grunnskólakennari í 12 ár. Viðmælandi starfar í Reykjavík og er 
umsjónarkennari á miðstigi og faggreinakennari á unglingastigi. 
Menntun er B.ed frá KHÍ. 

 Viðmælandi 13 er 43 ára kona sem starfað hefur sem 
grunnskólakennari í 1 ár. Viðmælandi starfar í Kópavogi og er 
umsjónarkennari á miðstigi. Menntun er B.ed frá KHÍ og Sagnfræði frá 
HÍ.  

 Viðmælandi 14 er 32 ára kona sem starfað hefur sem 
grunnskólakennari í 2 ár. Viðmælandi starfar í Reykjavík og er 
faggreinakennari á unglingastigi. Menntun er B.ed frá 
Menntavísindasviði HÍ. 

 Viðmælandi 15 er 30 ára kona sem starfað hefur sem 
grunnskólakennari í 5 ár. Viðmælandi starfar í Reykjavík og er 
umsjónarkennari á yngsta stigi. Menntun er B.ed frá 
Menntavísindasviði HÍ.  

 

6.3 Siðferðileg gildi 

Við upphaf rannsóknar var ákveðið að reyna að fá að minnsta kosti 15 

viðmælendur í viðtöl og náðist það markmið. Rannsóknin er ekki stór í 

sniðum og niðurstöður ef til vill ekki nægilega marktækar, til þess þyrfti að 

skoða mun stærri hóp og hafa mun ítarlegri og fleiri spurningar.  

Niðurstöður rannsóknarinnar gefa þó vísbendingar um viðhorf og skoðanir 

kennara gagnvart námsefnisnotkun og hvernig þeir eru að nýta útgefið 

námsefni.   

Í rannsókn sem  þessari er mjög mikilvægt að hafa siðferðisleg gildi að 

leiðarljósi. Siðfræði spilar stóran þátt í  upplýsingaöflun og úrvinnslu gagna. 

Fjögur megin gildi siðfræði eru sjálfstæði, velgjörð, skaðleysi og réttlæti og 

vill höfundur meina að þau hafi verið höfð að leiðarljósi bæði í viðtölum og í 

spurningalistum við gagnaöflun. Með þátttöku sinni voru viðmælendur að 

taka þátt með upplýstu samþykki og var áhersla lögð á einstaklinginn og 

einnig sjálfræði hans. Nafnleyndar var að sjálfsögðu gætt og með því telur 

höfundur að hann hafi fengið ítarlegri svör. Rannsókn sem þessi hefur ekki 

verið framkvæmd áður hérlendis og telur höfundur þörf á því að skoða 

þetta viðfangsefni. Með því er verið að uppfylla vöntun á umræðu um 

viðfangsefnið og ef til vill stuðla að því að þetta viðfangsefni verið skoðað 

betur á komandi árum. Vill höfundur meina að hann sé því að uppfylla 

velgjörðarregluna innan siðfræðinnar með því að opna fyrir umræðu 

viðfangsefnisins í skólasamfélaginu. (Sigurður Kristinsson, 2003: 161-178). 

6.4 Gagnaöflun 

Tekin voru viðtöl við starfandi kennara á höfuðborgarsvæðinu sem allir áttu 

það sameiginlegt að hafa starfað sem samfélagsgreinakennarar á mið- eða 

unglingastigi í grunnskóla. Viðtölin sem tekin voru tóku um það til fimm til 

tíu mínútur í framkvæmd. Fengin voru leyfi hjá viðmælendum til að hljóðrita 

viðtölin sem fóru fram á vinnustöðum viðmælenda eða á heimilum þeirra. 

Gagnaöflun rannsóknarinnar hófst í janúar 2015 og stóð þangað til í apríl 

sama ár. Viðtölin voru skrifuð upp orðrétt eftir upptöku og svo kóðuð til að 

finna sameiginleg þemu eða svör. Síðar voru þau sett upp í töflu til að 

auðvelda úrvinnslu svara. Það var gert til að auðvelda samanburð og 

úrvinnslu. Niðurstöður þessarar rannsóknar byggja á þeim meginþáttum og 

svörum sem óskað var eftir og því hægt að leita svara við spurningunum 

sem lagðar voru fram í rannsókninni og draga af þeim ályktanir. 

 

6.5 Hindranir 

Það er auðvelt að fá góða hugmynd en þegar kemur að því að framkvæma 

hana verða oft á vegi manns ýmis konar hindranir. Þar sem lítið sem ekkert 

hefur verið rannsakað í tengslum við rannsóknarefnið er ekki um auðugan 

garð að gresja þegar kemur að heimildum og eldri rannsóknum. Lítill áhugi 

virðist vera fyrir því að skoða námsefnisgerð, notkun kennara á útgefnu 

námsefni og hvort og hvers vegna kennarar séu að bæta við eða takmarka 

útgefið efni, af fræðimönnum. Einnig gekk illa að afla ritaðra heimilda þar 

sem ekki hefur verið fjallað mikið eða markvisst um efnið.  

Mynd 1 - Aldursskipting viðmælenda 

7 Niðurstöður 

Tafla 1 – Aldur viðmælenda 

Hver er aldur þinn? 

40 ára 

34 ára 

38 ára 

46 ára 

39 ára 

53 ára 

52 ára 

61 ára 

57 ára 

29 ára 

37 ára 

36 ára 

43 ára 

32 ára 

30 ára 

Tafla 1 sýnir svör við spurningunni hver aldur viðmælenda er. Aldur 

viðmælenda var fjölbreyttur en meðalaldur þeirra var 41,8 ár. Yngsti 

viðmælandinn var 29 ára en sá elsti 61 árs gamall. Því munar 32 árum á aldri 

yngsta og elsta viðmælenda. Höfundur bjóst við að meðalaldur yrði í 

kringum 45 ár og kom þessi tala því á óvart.  

Skífuritið á mynd 1 sýnir að flestir viðmælendur voru á aldrinum 31 – 50 

ára eða um 54%. Þriðjungur viðmælenda var á aldrinum 51 – 70 ára og 

einungis 13% voru yngri en 30 ára.  

Tafla 2 -  Starfsaldur viðmælenda 

Hver er starfsaldur þinn? 

14 ár 

10 ár 

12 ár 

9 ár 

11 ár 

29 ár 

21 ár 

37 ár 

25 ár 

3 ár 

7 ár  

12 ár 

1 ár  

2 ár  

5 ár  

Tafla 2 sýnir starfsaldur viðmælenda. Starfsaldur var allt frá 1 ári til 37 ára. 

Meðal starfsaldur var 13,2 ár. Viðmælendur eru því bæði byrjendur í 

kennslu sem og þaulreyndir kennarar. Höfundur telur það vera mikinn kost 

að aldursbilið sé svo breytt þar sem það munar 36 árum í reynslu hjá þeim 

viðmælenda sem hefur starfað í 1 ár og viðmælenda sem starfað hefur í 37 

ár.  Þetta gefur vonandi góða birtingarmynd af því hvernig aldur og reynsla í 

kennslu tengist námsefnisnotkun kennara. 

Súluritið á mynd 2 sýnir starfsaldur viðmælenda. Þar sést að fjórir hafa 

starfað í fimm ár eða skemmri tíma og jafn margir í 11–15 ár. Þrír hafa 

starfað í 6–10 ár. Tveir hafa svo starfað í 21–25 ár sem grunnskólakennarar, 

einn í 26–30 ár og einn í 36–40 ár. Enginn viðmælenda rannsóknarinnar 

hafði starfað í 16–20 ár né 31–35 ár. Ef rýnt er í súluritið má greina að 11 

viðmælendur hafa starfað í 15 ár eða skemur og fjórir hafa starfað í meira 

en 21 ár. 

  

Mynd 2 - Starfsaldur viðmælenda 

Tafla 3 – Menntun viðmælenda 

Hver er menntun þín? 

B.ed og meistarapróf 

B.ed 

B.ed 

B.ed og B.S í grafískri hönnun 

B.ed 

B.ed og diplóma nám 

B.ed, Íþróttakennaranám og Íslensk 

fræði í Háskóla Íslands 

B.ed 

B.ed og langleiðin í master 

B.ed 

B.ed 

B.ed 

B.ed og sagnfræðingur 

B.ed 

B.ed 

Tafla 3 sýnir menntun viðmælenda. Allir viðmælendur eiga það 

sameiginlegt að hafa lokið B.ed námi frá ýmist Kennaraháskólanum eða 

Menntavísindasviði Háskóla Íslands. Margir hafa bætt við sig auknu námi 

sem ýmist tengist starfi þeirra eða ekki. Það nám var ýmist grunn-, diplóma 

eða framhaldsgráða á háskólastigi. Allir viðmælendur voru með leyfisbréf til 

að starfa sem grunnskólakennarar.  

 

Skífuritið á mynd 3 sýnir að 60% viðmælenda höfðu lokið B.ed gráðu. 

Fimmtungur hafði lokið annarri grunngráðu á háskólastigi ásamt B.ed gráðu. 

Þeir sem höfðu lokið B.ed gráðu ásamt því að fara í framhaldsnám á 

háskólastigi voru 20%. 

  

Mynd 3 - Menntun viðmælenda 

Tafla 4 - Kyn 

Hvert er kyn þitt? 

Kona 

Kona 

Kona 

Kona 

Kona 

Kona 

Kona 

Kona 

Kona 

Kona 

Kona 

Karl 

Kona 

Kona 

Kona 

Tafla 4 sýnir kyn viðmælenda. Einungis einn karlmaður var meðal 

viðmælenda í rannsókninni. Þar sem snjóboltaáhrifin voru notuð í öflun á 

viðmælendum telur rannsakandi að það hafi haft áhrif á kynjahlutfall 

rannsóknarinnar, þó ekki sé unnt að fullyrða um slíkt.  

Skífuritið á mynd 4 sýnir að einungis 7% viðmælenda var karlkyns og 

93% kvenkyns.  

  

Mynd 4 - Kynjahlutfall viðmælenda 



 

48 

Tafla 5 - Starfsvettvangur 

Hvar starfar þú á landinu? 

Reykjavík 

Reykjavík 

Reykjavík 

Kópavogur 

Kópavogur 

Kópavogur 

Kópavogur 

Reykjavík 

Reykjavík 

Reykjavík 

Kópavogur 

Reykjavík 

Reykjavík 

Reykjavík 

Reykjavík 

Tafla 5 sýnir hvar á landinu viðmælendur starfa sem kennarar. 

Viðmælendur störfuðu í tveimur sveitarfélögum á höfuðborgarsvæðinu, en 

enginn á landsbyggðinni.  Fimm viðmælenda störfuðu í grunnskólum í 

Kópavogi en tíu viðmælenda störfuðu í grunnskólum í Reykjavík. Útkoman 

hefði ef til vill orðið önnur hefði rannsakandi ekki notast við snjóboltaáhrifin 

við öflun á viðmælendum fyrir rannsókina. Höfundur vonar þó svörun hefði 

verið sambærileg þó viðmælendur væru samfélagsgreinakennarar á 

landsbyggðinni. 

Skífuritið á mynd 5 sýnir að þriðjungur viðmælenda starfaði í Kópavogi 

en 67% í Reykjavík.  

 

 

  

Mynd 5 - Starfsvettvangur viðmælenda 

Tafla 6 - Á hvaða stigi grunnskóla starfar viðmælandi 

Á hvaða stigi grunnskóla starfar þú? 

Miðstig 

Miðstig 

Yngsta stig og unglingadeild 

Unglingadeild 

Yngstastig 

Miðstig 

Miðstig 

Miðstig 

Yngsta stig og unglingadeild 

Miðstig 

Miðstig 

Miðstig og unglingadeild 

Miðstig 

Unglingadeild 

Yngstastig 

 

 

 

 

 

 

 

 

 

 

 

 

 

 

 
Mynd 6 - Skipting á hvaða stigum grunnskóla viðmælendur starfa 

Tafla 6 sýnir á hvaða skólastigi grunnskóla viðmælendur starfa. 

Viðmælendur starfa á öllum skólastigum grunnskólans en algengast er að 

viðmælendur starfi á miðstigi eða alls níu. Viðmælendur eiga það þó allir 

sameignlegt að hafa kennt samfélagsgreinar á miðstigi eða í unglingadeild á 

starfsferli sínum, þó þeir starfi á öðrum stigum í dag.  

Skífuritið á mynd 6 sýnir í prósentum á hvaða stigum viðmælendur 

starfa. Flestir starfa á miðstigi eða um 56% en fæstir starfa bæði á miðstigi 

og unglingastigi eða um það bil 6%.  

 

Tafla 7 - Ertu umsjónarkennari eða faggreinakennari 

 

 

 

 

 

 

 

 

 

 

 

 

 

 

 

 

 

 

 

 

 

 

Ertu umsjónarkennari eða faggreinakennari? 

Bæði umsjónarkennari og faggreinakennari 

Bæði umsjónarkennari og faggreinakennari 

Bæði umsjónarkennari og faggreinakennari 

Bæði umsjónarkennari og faggreinakennari 

Umsjónarkennari 

Bæði umsjónarkennari og faggreinakennari 

Umsjónarkennari 

Bæði umsjónarkennari og faggreinakennari 

Umsjónarkennari 

Bæði umsjónarkennari og faggreinakennari 

Umsjónarkennari 

Bæði umsjónarkennari og faggreinakennari 

Umsjónarkennari 

Faggreinakennari 

Umsjónarkennari 

Tafla 7 sýnir svör við spurningunni hvort viðmælendur séu 

umsjónarkennarar eða faggreinakennarar. Af öllum fimmtán viðmælendum 

rannsóknarinnar eru einungis tveir starfandi faggreinakennarar sem tóku 

þátt. Sex voru umsjónarkennarar en sjö viðmælendur voru bæði 

umsjónarkennarar og faggreinakennarar. Ekki var skoðað hvort kennarar 

kysu heldur að vera einungis faggreinakennarar eða einungis 

umsjónarkennarar. Ef til vill tengist þetta launakjörum en það ekki 

viðfangsefni þessarar rannsóknar.   

Skífuritið á mynd 7 sýnir að einungis sjö prósent viðmælenda eru 

faggreinakennarar. Meirihluti viðmælenda eru bæði umsjónarkennarar og 

faggreinakennarar eða um 53%. Umsjónarkennarar eru 40% viðmælenda. 

Mynd 7 -  Ertu umsjónarkennari eða faggreinakennari? 

Tafla 8 - Kennslugreinar viðmælenda 

Hvaða greinar kennir þú? 

Stærðfræði, dönsku, náttúrufræði og samfélagsfræði 

Stærðfræði og samfélagsfræði 

Allar greinar nema verklegar, íþróttir og svo ensku á unglingastigi 

Samfélagsgreinar og íslensku 

Íslensku, lestur, skrift, stærðfræði, samfélagsfræði og öðru hverju 

listasmiðjur 

Stærðfræði, náttúrufræði, eðlisfræði, samfélagsfræði, íslensku, stærðfræði 

og útikennslu 

Íslensku, ensku, stærðfræði og samfélagsfræði 

Allar greinar nema verklegar greinar, íþróttir og stærðfræði 

Allar greinar í umsjónarbekknum nema verklegar greinar og íþróttir – auk 

náttúrufræði í árgangnum 

Íslensku, samfélagsgreinar og stærðfræði 

Íslensku, samfélagsfræði, lífsleikni, upplýsingatækni 

Samfélagsgreinar 

Samfélagsgreinar, íslensku, stærðfræði og leiklist 

Samfélagsgreinar  

Ensku, íslensku, stærðfræði, samfélagsgreinar og lífsleikni 

 

Tafla 8 sýnir svör við spurningunni hvaða greinar viðmælendur kenna. Líkt 

og sést í töflunni hér að ofanverðu kenna aðeins tveir viðmælendur einungis 

samfélagsgreinar á grunnskólastigi. Allir viðmælendur kenna aðrar greinar 

og eru stærðfræði og íslenska þar algengustu greinarnar enda grunngreinar 

í menntakerfi landsins. Enginn viðmælandi kenndi list- og verkgreinar eða 

íþróttir. 

Tafla 9 - Hvað hefur viðmælandi í huga við undirbúning kennslu í 
samfélagsgreinum 

Hvað hefur þú í huga þegar þú ert að undirbúa kennslu í 

samfélagsgreinum? 

Það er yfirleitt eitthvað fyrirfram ákveðið efni en út frá því reynir maður að 

finna einhvern söguramma sem einhver hefur gert áður þannig að það sé 

svona verkefni út fyrir bókina 

Námskráin - Það er bara búið að setja þetta svolítið niður hérna í þessum 

skóla 

Maður reynir alltaf að fylgja námskránni fyrst og fremst og svo reynir maður 

að elta svolítið strauma og stefnur og það sem er í gangi að hverju sinni. Já 

ég myndi segja það. Svo er oft haldið í hefðir í hverjum skóla fyrir sig og það 

var svolítið þannig þar sem ég var hér áður. 

Að það höfði til mín og þeirra og jafnvel að það sé eitthvað sem er á döfinni 

að reyna ræða það líka og já aðallega það og reyndar er komið finnst mér 

fínt námsefni í samfélagsfræði eða sögunni og það eru líka nýjar bækur í 

landafræði. Svo það er alveg um nóg að velja, en það var ekki svona fyrir 

nokkrum árum en það var ekki svona áður því þá átti ég í mestu 

vandræðum að finna efni en nú á ég í mestu vandræðum að velja efni. 

Hvernig ég get samþætt efnið við aðrar greinar 

Ég hugsa fyrst og fremst að námsefnið höfði til barnanna þar sem mikið af 

þessu útgefna efni sem við höfum aðgang að hjá Námsgagnastofnun finnst 

mér oft á tíðum ekki höfða til þeirra. Þannig það þarf oft að auðvelda það. 

Það sem ég hef í huga er að þetta sé spennandi og það sé góð kveikja og 

góð framvinda í því og fyrst  og fremst að þau skilji þetta og skapandi 

hluturinn komin inn í og maður sé að byggja ofaná 

Þetta er svolítið fyrirfram ákveðið hérna í skólanum og þetta er alltaf gert 

svona. Þetta er ákveðið kerfi sem maður gengur hérna inn í en svo er 

útfærslan mín. 

Skólanámskrá það er alveg bútað niður hvað er kennt í hverjum árgangi 

Hér í þessum skóla er bara ákveðin hefð sem byrjar í sex ára bekk og alveg 

upp í tíunda bekk. Maður tekur því sem manni er rétt og það er samfella í 

námskránni alveg frá sex ára og uppúr. 

Ég sé voða lítið um að velja námsefnið þar sem það er búið að ákveða hvað 

skuli kenna í skólanum sem ég starfa í. 

Það er voða mikið búið að ákveða það fyrir okkur hérna þar sem ég vinn. Við 

fylgjum bara hefðunum. 

Heyrðu við förum aðallega eftir föstu formi hérna eins og hefur verið, það  

er aðallega ein stór bók eða verkefni fyrir jól og eitt stórt verkefni eftir jól. 

Þetta er í föstum skorðum hjá okkur. Þetta er bara svolítið fast og við erum 

aðeins búin að fara yfir aðalnámskrá grunnskóla og það var til dæmis ekkert 

faktískt um Ísland í markmiðunum og það er alveg spurning hvort við 

þurfum að endurskoða námsefnið. 

Það er oftast fyrirfram ákveðið hjá okkur 

Ég skoða aðallega námsefni út frá innihaldi þess og hvort það henti þeim 

aldri sem ég sé að fara kenna. Einnig reyni ég að hafa auðlesnar bækur svo 

námsefnið reynist ekki of erfitt. Annars er ég frekar nýbyrjuð að kenna svo 

ég er enn að átta mig á þessu 

Ég hugsa aðallega um að námsbókin sem ég ætla að styðjast við sé 

skemmtileg og auðveld í lestri fyrir þann aldur sem ég er að kenna. Ég hugsa 

líka hvernig ég get útfært efnið á mismunandi máta og hvernig ég get komið 

til móts við mismunandi nemendur.  Maður þarf oft að skipta um námsefni 

þar sem sumt námsefni hentar ekki vissum nemendahóp þar sem þeir eru 

svo breytilegir þegar kemur að getu og áhuga. 

 

Tafla 9 sýnir svör viðmælenda þegar þeir voru spurðir hvað þeir hefðu í 

huga þegar þeir væru að velja námsefni í samfélagsgreinum. Algengast var 

að viðmælendur nefndu að þeir væru ekki að velja námsefnið sjálfir heldur 

væri það fyrirfram ákveðið í þeim grunnskólum sem þeir störfuðu í  þar sem 

væri haldið í vissar hefðir. Fimm viðmælenda nefndu að ýmislegt hefði áhrif 

á námsefnisval sitt og væru það hlutir líkt og innihald, möguleikar fyrir 

fjölbreyttri kennslu og verkefnum og geta komið til móts við fjölbreyttan 

nemendahóp. Einn viðmælenda nefnir að hann skoði námsefnið út frá því 

hvernig hann geti samþætt það við aðrar námsgreinar. Einn nefndi að nú 

væri erfiðara að velja námsefni þar sem svo mikið framboð væri. Áður fyrr 

hefði framboðið verið minna og þá hefði verið erfiðara að finna námsefni 

við hæfi kennslu sinnar. 

Tafla 10 - Hvernig er viðmælandi að notast við útgefið kennslu efni líkt og 
útgefnar kennslubækur 

Hvernig ertu að notast við útgefið kennsluefni líkt og til dæmis kennslubækur? 

Ertu eingöngu að nota þær eða ertu að nota efni frá sjálfri þér eða bæta við eða 

takmarka? 

Nota útgefið efni og bæta við það sem ég og kollegi finnum til 

Ég nota bara í bland við söguramma, bækur og svona en þú veist, ég keyri ekki 

alveg sögurammann eins og hann er en ég tek svolítið úr honum 

Allt í bland 

Ég bæði bæti við og tek í burtu, geri sjálf verkefni, finn verkefni  annarsstaðar frá  

- Já kannski svona öðruvísi verkefni sem ekki eru í bókinni. Verkefni sem tengjast 

efninu en eru ekki beint í bókinni 

Eins og í samfélagsgreinum þá hef ég verið mikið að nota bækurnar Komdu og 

skoðaðu og þá samþætti ég þær við aðrar greinar en hinsvegar er svolítið 

nauðsynlegt að hafa aukaefni og þá hefur maður kannski nælt sér í bókakörfu af 

bókasafninu og safnað í. Það er gott að hafa bækur í tengslum við efnið til 

hliðsjónar 

Sko ég nota þær oft sem svona grunn bara sem ég bæti við. Ég bæti alltaf við. Ég 

bæti við söguramma því ég nota yfirleitt söguaðferðina og því nota ég yfirleitt 

bara útgefið námsefni sem ítarefni já og þarna já ég nota margt annað efni líkt og 

af netinu, safninu og tímaritum. Allt sem hönd á festir. Söfn. 

Já, ég breyti bæti og laga eftir behag. Ef maður til dæmis tekur bara námsbókina 

Sögueyjan sem slíka þá eru þetta ofboðslega erfiðar bækur að lesa, það er ekki 

miðað við hvernig þetta er í dag. Ég veit ekki einu sinni hvort það væri betra að 

hafa hana á tölvutæku formi að láta þau hlusta á hana eða lesa hana þannig. Hún 

er dálítið erfið þannig. Þau glugga í þetta og leita sér upplýsinga frekar en að lesa 

þetta alveg. En í samfélagsfræðinni er alltaf „í upphafi skal endann skoðað“ í 

lokin er plakat eða bók eða eitthvað og svo eða ekki þannig að þau þurfi að sitja 

og leysa allt. Við höfum frekar haft það þannig í landafræðinni og þar fylgir fín 

vinnubók. Þannig að það er voða þægilegt en þú þarft að breyta til, það er ekki 

bara bókin. 

Aldrei að nota bara námsbækur, það eru tölvurnar það er netið, það er vitneskja 

krakkana og fá upplýsingar heima 

Sko við erum hérna með komdu og skoðaðu bækurnar sem grunnefni og í 

gegnum tíðina höfum við annað hvort hérna innan skólans þróað með okkur 

námsefni, það bara erfist. 

Ég nota þær bækur sem er lagt upp með að við notum í kennslunni svo reynum 

við alltaf að bæta við því sem okkur finnst skemmtilegt og vanta. Við ákveðum 

allt saman í teyminu mínu og skipuleggjum. 

Ég er að nota útgefið kennsluefni en bæti svo alltaf við sjálf. Ég takmarka það 

voðalega lítið en bæti við því sem mér finnst vanta uppá. 

Allt samhliða, við erum með svona ramma fyrir hvert einasta efni og svo reynum 

við aðeins að tengja þetta við aðrar námsgreinar og samþætta. En við reynum að 

vera með úrklippubók og verkefni upp á vegg og hugsanlega erum við stundum 

með stærri verkefni eins og til dæmis með Ipödum og tengja við ljóð og 

fréttamennsku og spurningakeppni. Þetta er allt inn í kennsluefni um Leif 

Heppna. En já það eru auðvitað nokkrar aukabækur sem við nýtum með. 

Ég nota útgefið námsefni og bæti við það 

Ég er að nota námsbækur frá Námsgagnastofnun aðallega . Svo ef ég vil fara 

betur í viss efnisatriði þá útbý ég gjarnan sjálf námsefni í tengslum við það. 

Annars er eg að nota námsbækur sem grunn í kennslu hjá mér. 

Ég er að styðjast við námsbækur en ég bæti alltaf við þær og útbý ýmislegt sjálf. 

Það er ef ég finn ekki efni sem nú þegar er til og hentar mér. Stundum sleppir 

maður ýmsu í námsbókinni þar sem það ef til vill hentar ekki eða er úrelt. Það vill 

oft gerast í samfélagsgreinum að sumt sem stendur í til dæmis eldri námsbókum 

er hreinlega ekki til lengur eins og Sovétríkin í landafræðibókum. Svo er ég oft að 

leita til samkennara minna og sjá hvort þeir lumi á sniðugum verkefnum svo 

maður þurfi ekki að búa allt til sjálfur. 

Tafla 10 sýnir svör viðmælenda við spurningunni hvort þeir séu að notast 

við útgefið námsefni og hvort þeir séu að bæta við það eða takmarka, nú 

eða hvort þeir séu eingöngu að nota námsefni sem þeir útbúa sjálfir. Allir 

viðmælendur nefna að þeir noti útgefnar námsbækur og að þeir séu að 

bæta við þær efni. Fjórir viðmælendur nefna að þeir bæði bæti við efnið og 

takmarki það í bland. Einungis einn viðmælandi nefnir að hann takmarki 

efnið voðalega lítið. Það er augljóst að svör viðmælenda eru samróma og 

allir eru að bæta við námsefni. Helstu ástæður sem viðmælendur nefna eru 

að það vanti efni í námsbækurnar eða fjölbreyttari aðferðir í kennslu. Einn 

viðmælandi nefnir að nauðsynlegt sé að hafa aukaefni og annar nefnir að í 

„upphafi skuli endann skoða“ í samfélagsgreinakennslu. Með því á 

viðmælandinn við að kennarar þurfi að ákveða útkomu kennslu sinnar og 

aðlaga námsefnið að því sem þeir vilji fá útúr kennslu sinni. Einn 

viðmælenda nefnir einnig að það sem þeim finnist skemmtilegt og vanti 

uppá sé bætt við útgefna kennsluefnið.  

„Ef maður tekur til dæmis bara námsbókina Sögueyjuna sem 

slíka þá eru þetta ofboðslega erfiðar bækur að lesa“  

nefnir einn viðmælandi sem er ekki viss hvort það væri betra að hafa 

hana á tölvutæku formi til að láta nemendur hlusta á hana eða lesa hana. 

Því er viðmælandi að bæta við námsbókina þar sem hann telur hana of 

erfiða yfirlestrar fyrir nemendur sína. Ætla má að fleiri geti tekið undir þau 

orð.  

Tafla 11 - Hvers vegna telja viðmælendur að kennarar séu að bæta við eða 
takmarka útgefið námsefni 

Hvers vegna telur þú að kennarar séu að bæta við eða takmarka útgefið 

námsefni?  

Bara til að hafa þetta fjölbreyttara og aðeins meira spennandi, bæði fyrir 

kennara og nemendur. 

ég veit það ekki, bara reyna gera þetta meira skapandi örugglega 

Fyrst og fremst til að gera kennsluna líflegri og skemmtilegri. 

Bæta við já , eða eins og í mínu tilfelli þá finnst manni vanta uppá fleiri 

hugmyndir að verkefnum en það sem er í bókinni og náttúrulega taka af, þá 

er ekki hreinlega tími til að fara yfir allt efni þá þarf að klippa af efninu 

Afþví ég held að það megi alltaf gera betur og gott má bæta 

Það er afþví kannski því þú ert að sníða þetta að vissum hópi og sumt 

hentar ekki þannig maður þarf að taka af því, uu en samt í grunninn er það 

samt kannski en það á kannski eftir að breytast með nýrri námskrá þetta var 

kannski meira stýrandi hér áður, en ég held það sé bara til að auðga 

kennsluna og gera hana skemmtilegri fyrir kennara og nemendur. 

Vegna þess að þeir þekkja hópinn sinn, hvað hentar hverjum fyrir sig og þú 

ert náttúrulega með einstakling sem vill fá vinnubók og svona lesbók og 

látið mig í friði ég ætla að læra. Og svo einstakling sem vill ekki sjá bækur. 

Og til þess að fara reyna að fara uppfylla kröfur sem flestra, er hlaupið hér 

út og suður. Ekki bara bækur. 

Það er svo leiðinlegt að vera kennari ef þú ætlar að kenna bara einhverja 

bók, þá getur maður alveg eins lagst með tærnar upp í loftið.  Það væri bara 

ömurlega leiðinlegt. Svo stendur nú ekki allt í bókunum sem betur fer og 

kennarar  vita svo margt. Það er svo margt að vita og það sem er í 

samfélagsgreinum líkt og í öðrum greinum er að nota dagblöðin. Það er gott 

kennslutæki. 

Góð spurning, sumt hentar bara ekki þeim aldri sem maður er að kenna. 

Stundum vill maður kenna þeim meira eða draga úr. En það er nú sjaldnar 

það er oftar sem maður bætir við. 

Bara bæta við því sem þeim finnst vanta, ég veit það eiginlega ekki. Kannski 

finnst okkur efnið ekki nógu spennandi 

Það er voðalega leiðinlegt að vera bara að kenna bókina. Maður vill sífellt 

bæta við og kveikja áhuga nemenda og dýpka skilning hjá þeim. Það held ég 

amk að sé ástæðan. 

Er það ekki bara til að gera þetta aðeins skemmtilegra? Og lífga upp á 

kennsluna. Það fer auðvitað eftir því hvenær kennslubókin er gefin út þar 

sem hún gæti verið úreld 

Til að sníða það að því sem þeir eru að kenna 

Afþví þeir telja að það vanti efni í námsgögnin sennilegast 

Ég tel að við þurfum þess, maður vill sífellt vera bæta við fróðleik og dýpka 

kannski á vissu efni og þá er námsbókin ekki nóg. Stundum er ekki minnst á 

hluti í bókunum sem maður sem kennari telur að séu nauðsynlegir í 

samhengi kennslunnar og þá þarf maður oft að redda sér og bæta við. 

 

Tafla 11 sýnir þau svör sem viðmælendur veittu þegar þeir voru spurðir 

hvort þeir væru að bæta við eða takmarka útgefið námsefni í kennslu sinni. 

Svörin voru fjölbreytt og nefndu þrír viðmælenda að það væri til að gera 

þetta aðeins skemmtilegra fyrir kennara og nemendur. Þrír nefndu að þeir 

væru að sníða þetta að vissum hópi og sumt hentaði ekki öllum nemendum. 

Einnig var nefnt að efnið væri ef til vill ekki nógu spennandi og einn 

viðmælandi nefndi að það vantaði oft upp á hugmyndir að verkefnum í 

tengslum við námsbókina. Einn viðmælandi nefndi að „það megi alltaf gera 

betur og gott bæta“ og telur höfundur að það sé vissulega rétt. Því er 

augljóst að það liggja mismunandi hvatar að baki viðbótum og 

takmörkunum viðmælenda á útgefnu námsefni sem þeir notast við í 

samfélagsgreinakennslu sinni. Á hinn bóginn er augljóst að ástæðan er 

ávallt sú að koma til móts við nemendur og auðga kennsluna.  

Tafla 12 - Eru viðmælendur að útbúa sjálfir námsefni eða fá lánað hjá öðrum 

Ertu að fá lánað frá öðrum eða ertu að búa til námsefni sjálf/ur? 

Aðallega lánað frá öðrum 

Örugglega bæði að fá lánað og útbúa, bæði í bland 

Bæði 

Bara svona bæði og 

Bæði bara í bland 

Bæði 

Bæði það er bara mismunandi 

Í hópavinnu er maður náttúrulega að styðjast við, já ef það eru 2 kennarar 

sem eru að kenna sitthvorum bekknum þá er maður í samvinnu, sögurammi 

eða það sem er búið að búa til 

Bara í bland 

Það er bara mismunandi, bæði og 

Bæði 

Bæði í bland 

Bæði 

Hvoru tveggja, fer bara eftir því sem ég er að gera 

Bæði í bland, auðvitað reynir maður að fá lánað hjá öðrum en oft finnur 

maður ekki eitthvað sem hentar og þarf því að gera það sjálfur 

 

Tafla 12 sýnir svör viðmælenda hvort þeir séu að fá lánað námsefni frá 

öðrum eða útbúa það sjálfir. Enginn viðmælandi nefnir að hann sé einungis 

að búa til námsefni sjálfur heldur nefna allir að þetta sé mismunandi. Flestir 

hafa fengið lánað efni frá öðrum sem og útbúa efni sjálfir. Það er augljóst að 

kennarar reyna að nota það efni sem til er og þeir komast yfir en útbúi 

sjálfir það sem þeir telja ábótavant eða skorta.  

Tafla 13 - Á hvaða formi eru þau verkefni sem viðmælendur útbúa í tengslum við 
útgefið námsefni 

Á hvaða formi eru þau verkefni eða námsefni sem þú útbýrð í tengslum 

við útgefið námsefni? 

Eru oft bara að nemendur gera powerpoint kynningu eða kvikmynd eða 

bækling 

Já stundum spil og ég veit það ekki, munnleg próf frekar og bíómyndagerð 

Það var m.a. á formi leikrænnar tjáningar til dæmis 

Já sko ég gerði reyndar um daginn tímapróf í fyrsta skipti sem er verkefni úr 

bókinni sem ég ljósrita og er svona dómínó, þá eiga þau að  raða atburðum í 

rétta tímaröð og orsakaröð. Það fannst mér svolítið sniðugt en þau voru 

svolítið að fríka út en þegar þau föttuðu þetta þá gekk þetta yfirleitt. En allt 

svona nýtt finnst þeim rosa erfitt, þau vilja bara þetta gamla góða. En já ég 

bara svo já geri ég bara allskonar verkefni. oft reyni ég að hafa þau 

myndræn 

Eins og í mínu tilfelli þá hef ég komið að námsefnisgerð hjá 

Námsgagnastofnun þannig að bæði hef ég verið að útbúa 

kennsluleiðbeiningar við efni sem bæði sögulega skáldsögu og annað efni. 

Bæði lesið yfir og prófarkalesið þannig maður fær svona aðeins aðra sýn á 

efnið en hérna já svo er það náttúrulega að maður hefur notast við 

söguramma, söguaðferðina í bland við byrjendalæsið 

Sögurammi, verkefnabækur, leikrit, spurningakeppnir, plaköt og kynningar 

nemenda. 

Það getur verið bók eða plakat eða spurningakeppni og hitt og þetta. Þannig 

að þetta er allskonar í því. Ég segi ef maður fer eitthvað út í íslenskuna þá er 

það sóknarskriftin eða eitthvað sem maður þarf að samþætta, já bara hvað 

sem þér dettur í hug 

Það var bara mismunandi 

Word - Þetta er vefefni, texti, þetta eru myndir, þetta eru verkefni, allskonar 

verkefni. ég var í framhaldsnámi í lestrarfræðum fyrir norðan, í Háskólanum 

á Akureyri og þar fórum við í gegnum byrjendalæsispakka og ég nota mjög 

mikið í tengslum við það. Mér þykir það mjög skemmtilegt 

Við gerum mikið spurningar í vinnubækur hjá nemendum svo erum við með 

spurningakeppni og notum sögurammann 

Það eru aðallega verkefni á word, spurningakeppnir og leikrit. 

Já ég er rosa mikið bara með í word  í rauninni A4 verkefni sem fara bara í 

möppuna þeirra. Ég er mest með kannski í tengslum við Morris og Orð af 

orði. Við erum með krossorðaglímur þá gerum við vesturland og finnum 

staði á vesturlandi inn í krossglímuna 

Það var ýmislegt – vinnubækur, leikrit , veggspjöld, lesefni og fleira 

Oft er þetta lesefni svo eru þetta líka glærur eða blaðaúrklippur 

Þetta er oft lesefni eða verkefni. svo týnir maður til ýmiskonar vefefni, 

myndbönd, tónlist, bækur, handrit, fréttir og fleira 

 

Tafla 13 sýnir svör viðmælenda við spurningunni á hvaða formi það 

námsefni sem þeir hafa útbúið sé á, líkt og sést í töflunni hér að ofanverðu 

er fjölbreytilegt á hvaða formi námsefnið er sem kennarar eru að útbúa. 

Einungis einn viðmælandi nefnir að hann hafi komið að námsefnisgerð hjá 

Námsgagnastofnun og var það bæði í formi verkefnis og 

kennsluleiðbeininga. Aðrir nefna margvíslegar útfærslur af námsefni og 

verkefnum sem þeir útbúa í tengslum við námsefni og útgefnar 

kennslubækur. Það er augljóslega um auðugan garð að gresja þegar kemur 

að útfærslum og augljóst að viðmælendur eru að útfæra námsefni allt frá 

spurningum til leikrita eða spurningakeppna.   

 

Tafla 14 - Eru viðmælendur að útbúa námsefni einir eða í teymi 

Ertu að útbúa námsefni ein/einn eða  ertu að vinna í teymi? 

Ég er að vinna í teymi 

Ég er að vinna í teymi 

Oftast í teymi, já eða undantekningarlaust í teymi 

Ég er alein 

Bæði 

Teymi 

Ég er að gera hvoru tveggja. Stundum þegar maður hefur tíma gerir maður 

þetta einn. 

Teymi 

Það er bara misjafnt, stundum er ég ein og stundum með öðrum, það fer 

eftir því hvað maður er að gera. 

Ég er að vinna í teymi með kennurum í mínum árgangi 

Ég vinn í teymi 

Ég vinn í teymi 

Ég vinn í teymi 

Ég geri þetta mestmegnis ein 

Ég starfa núna í teymi en hef stundum unnið ein 

 

 
 
 
 
 
 
 
 
 
 
 
 
 
 
 
 
 
 
 
 

Tafla 14 sýnir svör viðmælenda um hvort þeir starfi í teymi eða einir í 

námsefnisgerð sinni. Einungis tveir viðmælendur sögðust starfa einir við að 

útbúa námsefni. Tveir nefndu að þeir væru stundum að vinna einir og tíu 

viðmælendur nefndu að þeir störfuðu í teymi við námsefnisgerð. Kom þetta 

höfundi á óvart þar sem hann taldi að kennarar væru oftast að bæta við eða 

takmarka útgefið námsefni einsamlir.  

Mynd 8 sýnir skífurit með prósentutölum í tengslum við töfluna. 

Meirihluti viðmælenda segist starfa í teymi eða um 67%. 13% starfa einir og 

20% starfa bæði í teymi og einir.  

 
 
 
 

Mynd 8 - Starfa viðmælendur í teymi eða einir við námsefnisgerð í tengslum við 
útgefið námsefni 

Þegar farið er yfir svör viðmælenda í heild má sjá að viðmælendur voru allir 

með áþekka menntun en þó nokkrir höfðu viðbótarmenntun við B.ed gráðu 

sína. Allir viðmælendur nema einn voru kvenkyns og var meðalstarfsaldur 

13,2 ár. Meðalaldur viðmælenda var  41,8 ár og er hann ef til vill í hærra lagi 

en taka skal tillit til þess að meðalaldur í kennarastéttinni er ívið hærri en 

gengur og gerist í öðrum starfsstéttum.  

Viðmælendur störfuðu á öllum skólastigum grunnskólans og voru ýmist 

faggreinakennarar, umsjónarkennarar eða bæði. Einungis tveir viðmælenda 

voru bara faggreinakennarar og sáu ekki um umsjónarkennslu. Kennsla 

viðmælenda var margvísleg og mismunandi greinar sem þeir kenndu. Þeir 

áttu þó sameiginlegt að enginn kenndi verklegar greinar eða íþróttir, 

einungis bóklegar greinar. Tveir viðmælendur störfuðu ekki í teymi við 

námsefnisgerð en annars störfuðu allir í teymi eða hafa gert það einhvern 

tímann. Þegar viðmælendur voru spurðir á hvaða formi það námsefni sem 

þeir hefðu útbúið í tengslum við útgefið námsefni hefði verið komu mörg og 

fjölbreytt svör.  

Það er augljóst að kennarar eru frjóir í útfærslum á kennsluefni og nota 

margskonar efni og aðferðir. Höfundur bjóst við að allir viðmælendur 

myndu nefna að þeir væru að útbúa auka lesefni við útgefna námsefnið en 

annað kom á daginn. Enginn viðmælenda nefndi að hann væri einungis að 

útbúa allt námsefnið sjálfur heldur voru allir samróma um að þeir væru að 

fá lánað efni frá öðrum og útfæra sjálfir. Allir viðmælendur voru að notast 

við útgefið kennsluefni í kennslu sinni og sögðust bæta við það efni. Nokkrir 

nefndu að þeir bættu við það og takmörkuðu efnið. Helstu hvatar þess voru 

mismunandi en allir voru þeir augljóslega að sinna þörfum nemenda. Væri 

það gert til að kveikja áhuga hjá nemendum og gera efnið skemmtilegra, 

auk þess að koma til móts við mismunandi getu nemenda. Nokkrir 

viðmælendur nefndu einnig að viðbætur þeirra væru til að auka við verkefni 

í tengslum við námsbókina. Annar viðmælandi nefndi að það færi alfarið 

eftir kennslubókinni hvort bætt væri við hana eða takmarkað, en það skipti 

máli hvenær bókin væri gefin út þar sem hún gæti verið orðin úreld. Með 

þessu á viðmælandi sennilega við að staðreyndir í bókinni gætu hafa breyst 

og inntak bókarinnar eigi þá ekki við í dag.  

Með því að bera saman svör nýliða og þeirra með áralanga reynslu var 

ekki að sjá mikinn greinarmun. Höfundur taldi að svo yrði en annað kom í 

ljós. Allir eru jafn mikið að bæta við efni sitt, hvort sem þeir eru að byrja í 

kennslu eða hafa starfað við þetta í mörg ár. Því er unnt að álykta á þann 

veg að starfsreynsla skipti takmörkuðum máli þegar kemur að því að notast 

við útgefið námsefni og bæta við það og takmarka. Höfundur telur þó að 

reyndari kennarar eigi eflaust meira efni í gagnabanka sínum sem þeir geti 

notast við og hafi jafnvel áður útbúið meðan nýliðarnir ef til vill þurfa að 

leggja ögn meiri vinnu í gagnaöflun, undirbúning og útfærslur.  Höfundur 

tók eftir því í svörum viðmælenda að þeir lögðu áherslu á að efnið höfðaði 

til nemenda, væri aðlaðandi og áhugavekjandi meðal annars. Þetta eru 

einmitt atriði sem listuð eru upp í Aðalnámskrá grunnskóla þegar fjallað er 

um námsgögn. Einnig sér höfundur samræmi í svörum viðmælenda hvað 

varðar þróun og nýbreytni í skólastarfi og eru kennarar ef til vill að leggja 

sitt að mörkum á meðvitaðan og ómeðvitaðan hátt við að uppfylla þær 

þarfir sem þeir telja að útgefið námsefni uppfylli ekki. Það má líka lesa í svör 

nokkurra viðmælenda að þeir hafa ef til vill annað gildismat á hvað þeir telja 

að eigi að vera í námsbókunum en Námsgagnastofnun sem er útgefandi 

þeirra í flestum tilfellum. Þetta þýðir þó ekki að námsefnið sé ekki vandað 

og gott, heldur getur þetta þýtt að gildismat og skoðanir starfandi kennara 

sé annað en námsefnishöfunda og útgefenda. Margir þættir geta spilað þar 

inn í, líkt og til að mynda persónulegur áhugi, skólanámskrá, venjur og siðir í 

kennslu kennara.  

8 Umræða 

Tilgangur rannsóknarinnar var að leita eftir svörum við 

rannsóknarspurningunni sem lögð var fyrir og var: Hvers vegna telur þú að 

kennarar séu að bæta við eða takmarka útgefið námsefni?  

Samkvæmt niðurstöðum hér að ofan voru svör viðmælenda mismunandi 

en öll voru þau samróma um að það væri til að koma til móts við nemendur 

og þarfir þeirra. Viðmælendur töldu nauðsyn á því að gera efnið og 

kennsluna fjölbreyttari, skapandi, líflega og skemmtilegra. Nokkrir nefndu 

að oft vantaði efni í námsbækurnar og þyrftu þeir því að bæta því inn. Hvort 

það sé vegna álits kennarans eða í tengslum við markmið skólanámskrá 

þess skóla sem viðmælandi starfaði í, var ekki rannsakað. Einn viðmælandi 

nefndi að það væri leiðinlegt að vera kennari ef maður ætlaði bara að kenna 

einhverja bók og annar nefndi að nemendur væru mismunandi, einn vildi 

læra á bókina meðan annar vildi ekki sjá bækur í sínu námi. Höfundur fagnar 

þessum staðhæfingum viðmælenda þar sem það má greina að viðmælendur 

eru að koma til móts við nemendur með fjölbreyttum aðferðum og efni.  

Allir viðmælendur sögðust bæta við það útgefna námsefni sem þeir 

notuðust við í samfélagsgreinakennslu sinni og nokkrir bættu bæði við og 

takmörkuðu námsefnið.  Hægt er að lesa skýrt úr svörum viðmælenda og 

túlka svo að flestir þeir kennarar sem koma að samfélagsgreinakennslu 

hérlendis séu að notast við útgefið kennsluefni og eru að bæta við það og 

takmarka það að einhverju leyti. Höfundur veltir fyrir sér hvort ætla megi að 

viðmælendahópurinn samanstandi af kennurum sem ef til vill eru virkari en 

aðrir við þessa iðju og hvort niðurstöður í stærri rannsókn væru á öðru máli 

en þessi sem hér var gerð.  Hvers vegna kennarar búa til námsefni og bæta 

við útgefið námsefni hefur ekki verið mikið rannsakað. Fróðlegt er að skoða 

helstu hvata þess að kennarar leggja á sig þá ómældu vinnu sem felst í því 

að útbúa námsefni og betrumbæta útgefið efni.  

Aðalnámskrá kveður sterkt á um að fjölbreyttar kennsluaðferðir skulu 

viðhafðar til að koma sem best til móts við nemendur í námi 

(klæðskerasníða). Því verða kennarar að móta það námsefni sem þeir hafa í 

höndunum, svo þeir geti uppfyllt þessar kröfur Aðalnámskrár grunnskóla 

hvað varða fjölbreytta kennsluhætti. Nokkrir viðmælendur nefndu að þeir 

væru að bæta við útgefið námsefni til að fá fjölbreyttari verkefni og lífga 

upp á kennsluna. Þegar viðmælendur voru spurðir á hvaða formi það 

námsefni væri sem þeir væru að bæta við útgefið efni, voru svörin 

fjölbreytt. Það var augljóst að margir voru að notast við fjölbreyttar 

kennsluaðferðir til að uppfylla kröfur sem flestra. Sem dæmi um form þeirra 

verkefna sem viðmælendur voru að notast við þegar þeir voru að útbúa 

námsefni í tengslum við útgefið efni má nefna leikrit, munnleg próf, 

spurningakeppnir, kynningar, myndefni, vinnubækur, samþættingu við 

aðrar námsgreinar, tónlist, bækur, myndbönd, handrit og fréttir.  

Það þekkja flestir sem komið hafa að kennslu að það getur oft reynst 

þrautin þyngri að leita að hentugu námsefni fyrir þá kennslu sem fyrirhuguð 

er. Því þarf oft að leita lengi og staðfæra efnið. Einn viðmælandi nefndi þó 

að það væri að birta til í þessum málum hérlendis. Nefndi hann að nú á 

dögum væri í raun erfiðara að velja á milli í staðinn fyrir það sem áður var, 

þegar leita þurfti gaumgæfilega að efni sem gæti hentað til kennslu. Þetta 

telur höfundur vera gleðitíðindi og veltir fyrir sér hvort að þessi hraða þróun 

námsefnis og námsefnisútgáfu geri það að verkum að kennarar þurfi ef til 

vill ekki að bæta eins miklu við eða takmarka útgefið efni? 

Í rannsókninni kom fram að allir nema einn viðmælenda störfuðu í teymi 

við námsefnisgerð í tengslum við útgefið námsefni. Því ber að fagna að 

kennarar hafi stuðning og deili með sér vinnuálaginu sem fylgir því að vera 

sífellt að bæta við, endurskoða og takmarka útgefið námsefni. Þegar 

viðmælendur voru spurðir hvort þeir væru að fá lánað efni frá öðrum eða 

útbúa það sjálfir svöruðu allir að bæði ætti við um þá. Því má velta fyrir sér 

hvort kennarar séu að reyna finna hentugt námsefni í tengslum við útgefna 

námsefnið og spara sér þá vinnu sem fer í það að útbúa efnið sjálfir. 

Gagnlegt væri að koma upp sameiginlegum gagnagrunni fyrir kennara þar 

sem hægt væri að deila efni sínu, hvort sem um er að ræða námsefni, 

glósur, próf, námsmat eða annað sem til fellur. Hverjum og einum yrði 

frjálst að deila og nota efni gagnagrunnsins. Til þess að slíkur grunnur gæti 

orðið að veruleika þyrfti að verða vitundarvakning meðal kennara um stöðu 

mála og efla þá í að deila efni. Það þyrfti ekki að kosta miklu til nema tíma 

notenda. Vissulega eru til vefir á borð við skolavefurinn.is og nams.is sem 

hafa ítarefni, en það efni hentar ef til vill ekki alltaf. Höfundur hefur þó 

orðið þess áskynja að kennarar séu að vakna til lífsins í þessum málefnum 

og séu orðnir duglegri að varpa fram spurningum í opnum hópum á 

samfélagsmiðlum á borð við Facebook. Höfundur hefur orðið þess vitni að 

kennarar deili og óski eftir verkefnum í hópum á internetinu líkt og 

Grunnskólakennarar í Reykjavík sem og hópnum Byrjendalæsi Miðstöð 

skólaþróunar HA. Þar skiptast kennarar gjarnan á námsefni, óska eftir 

vissum verkefnum eða deila því sem þeir eiga til. Þess ber þó að geta að 

þessir umræðuhópar á samfélagsmiðlum eru ekki einungis til þess að deila 

og fá efni heldur einnig fyrir umræður kennara hvað varðar starf þeirra, 

kjaramál og skólaþróun.  

Sagan endalausa um skort á fjármagni þegar kemur að námsefnisgerð 

virðist hafa talsvert vægi.  Þegar kemur að útgáfu námsefnis ætti því að vera 

hagað þannig að námsefni sé uppfært reglulega í takt við gildandi 

Aðalnámskrá. En þar fylgir hugur ef til vill ekki hönd.  

Með því á höfundur við að í gegnum tíðina við útgáfu nýrra 

Aðalnámskráa hefur ekki tekist að uppfæra námsefni í takt við þær kröfur 

sem settar eru fram í námskránni ( til dæmis námskrá 2013, 2007 og 1999). 

Þar spilar ef til vill skortur á fjármagni stórt hlutverk. 

 

Höfundur gerði sér ekki fyllilega grein fyrir því í upphafi rannsóknar 

hversu mikil nauðsyn væri fyrir því að rannsaka þetta efni. Kemur það 

vægast sagt á óvart að ekki sé búið að rannsaka efnið til hlýtar þar sem 

námsefnið er eitt af aðalatriðum í skólastarfi. Biðlar höfundur því  til 

skólasamfélagsins og fræðimanna tengdum því, að framkvæma viðameiri 

rannsókn í tengslum við notkun kennara á útgefnu námsefni svo hægt sé að 

fá marktækar niðurstöður af stöðu mála.     

9 Lokaorð 

Þó svo að rannsóknin hafi svarað spurningum höfundar um efnið vöknuðu 

fleiri spurningar við framkvæmd og úrvinnslu rannsóknarinnar. Í upphafi 

gerði höfundur sér ekki grein fyrir því hversu brýnt væri að skoða notkun 

kennara á útgefnu námsefni og þeirri námsefnisgerð sem oft vill fylgja því. 

Það er ljóst að allir kennarar koma að námsefnisgerð að einhverjum  hluta, 

mismikið þó. Því hefði höfundur talið að skólasamfélagið hérlendis hefði 

meiri áhuga á viðfangsefninu en raun ber vitni.  Hver ástæðan er fyrir þessu 

áhugaleysi kennara og fræðimanna getur höfundur ekki fullyrt um. 

Rannsóknin reyndist þó höfundi dýrmæt reynsla og upplifun til að 

skyggnast inn í hugarheim starfandi kennara á samfélagsgreinasviði hvað 

varðaði námsefnisnotkun, námsefnisgerð og skoðanir. Það var einkennandi 

hversu jákvæðir og ástríðufullir svarendur voru gagnvart því að aðlaga 

útgefið námsefni að kennsluháttum sínum til að þjóna nemendum sínum.  

Það er einlæg von höfundar að þessi rannsókn verði til gagns í frekari 

rannsóknum á efninu og gefi vísbendingu um hvernig málum er háttað 

þegar kemur að notkun á útgefnu námsefni og þeim viðbótum og 

takmörkunum sem kennarar gera á efninu til að aðlaga það að 

nemendahópi sínum og kennslu sinni.  

Viðauki 

Viðauki 1 - Viðtal 1   

Rannsakandi: Sæl og takk fyrir að ræða við mig, mig langar að byrja á því að 
spyrja hver aldur þinn er? 
Viðmælandi1: 40 ár 
Rannsakandi: En starfsaldur? 
Viðmælandi1: Eeeeeöö síðan , 14 ár 
Rannsakandi: Menntun þín?  
Viðmælandi1: Nýjasta gráðan er meistarapróf í stafrænni miðlun og svo 
kennarapróf frá Kennaraháskóla Íslands. 
Rannsakandi: Kyn?  Ég get svosem sagt mér það sjálf 
Viðmælandi1: Kona 
Rannsakandi: Hvar á landinu starfar þú? 
Viðmælandi1: Í Reykjavík 
Rannsakandi: Á hvaða skólastigi starfar þú? 
Viðmælandi1: Á miðstigi 
Rannsakandi: Ertu faggreinakennari eða umsjónarkennari? 
Viðmælandi1: ööö bæði 
Rannsakandi: Hvaða greinar kennir þú? 
Viðmælandi1: Ég kenni stærðfræði, náttúrufræði, dönsku, samfélagsfræði. 
Rannsakandi: Okei hmm.. hvað hefur þú í huga þegar þú ert að undirbúa 
kennslu í samfélagsgreinum, þ.e þegar þú ert að undirbúa veturinn? 
Viðmælandi1: Ööö já það er yfirleitt eitthvað fyrirfram ákveðið efni en út 
frá því reynir maður að finna einhvern söguramma sem einhver hefur gert 
áður þannig að það sé svona verkefni út fyrir bókina. 
Rannsakandi: Já, einmitt. Hvernig ertu að notast við útgefið kennsluefni líkt 
og til dæmis kennslubækur. Ertu eingöngu að nota þær eða ertu að nota 
efni frá sjálfri þér eða bæta við eða takmarka útgefið efni.  
Viðmælandi1: Nota útgefið efni og bæta við það sem ég og kollegi finnum 
til. 
Rannsakandi: Þannig þú ert að bæta við ? 
Viðmælandi1: Já 

Rannsakandi: Hvers vegna telur þú að kennarar séu að bæta við útgefið 
kennsluefni í samfélagsgreinum? 
Viðmælandi1: Bara til að hafa þetta fjölbreyttara og aðeins meira 
spennandi, bæði fyrir kennara og nemendur. 
Rannsakandi: Ertu að fá lánað frá öðrum eða ertu að búa til efni sjálf? 
Viðmælandi1: Aðallega lánað frá öðrum. 
Rannsakandi: Okei 
Viðmælandi1: Og örugglega breyta smá sjálf. 
Rannsakandi: Á hvaða formi eru þau verkefni eða námsefni sem þú útbýrð 
ofan á útgefið efni.  
Viðmælandi1: Það eru oft bara að nemendur gera powerpoint kynningu 
eða kvikmynd eða bækling. 
Rannsakandi: Okei, ertu að útbúa námsefni ein eða ertu að vinna í teymi? 
Viðmælandi1: Ég er að vinna í teymi. 
Rannsakandi: Takk kærlega fyrir þetta, þetta tók nú stutta stund.  
Viðmælandi1:  Minnsta málið. 

Viðauki 2 - Viðtal 2  

Rannsakandi: Sæl og þakka þér fyrir að gefa þér tíma til að ræða við mig. 
Mig langaði að spyrja þig út í örfáar spurningar í sambandi við 
námsefnisnotkun í kennslu þinni og hvort þú sért að notast við annað en 
útgefið efni. 
Viðmælandi2: Lítið mál, eigum við ekki að demba okkur í þetta? 
Rannsakandi: Fyrst langar mig að spyrja þig hver aldur þinn er? 
Viðmælandi2: 34 ára. 
Rannsakandi: Starfsaldur? 
Viðmælandi2: 10 ár. 
Rannsakandi: Menntun þín ? þ.e.a.s háskólamenntun þín. 
Viðmælandi2: Með bachelor próf, þ.e. grunnskólakennaragráðu frá 
Kennaraháskóla Íslands. 
Rannsakandi: 3 ára námið? 
Viðmælandi2: Já 
Rannsakandi: Kyn?  
Viðmælandi2: Kvenkyn 
Rannsakandi: Hvar á landinu starfar þú ?  
Viðmælandi2: Reykjavík 
Rannsakandi: Á hvaða skólastigi starfar þú ? 
Viðmælandi2: Miðstigi 
Rannsakandi: Ertu faggreinakennari eða umsjónarkennari eða? 
Viðmælandi2: Bæði  
Rannsakandi: Okei hvaða greinar kennir þú? 
Viðmælandi2: Stærðfræði og samfélagsfræði, svona já. 
Rannsakandi: Hvað hefurðu í huga þegar þú ert að velja námsefni í 
samfélagsgreinum? 
Viðmælandi2: Hvað hef ég í huga? 
Rannsakandi: Já hvað hefurðu í huga þegar þú ert að hefja kennslu eða 
undirbúa veturinn? 
Viðmælandi2: Námskránna eða það veit ég ekki. 
Rannsakandi: Hvernig ertu að velja til að mynda námsbækurnar sem á að 
notast við, ef þú ætlar að notast við slíkar? Er það fyrirfram ákveðið ? 
Viðmælandi2: Já er það ekki? Það er bara búið að setja þetta svolítið niður 
hérna í þessum skóla. 
Rannsakandi: Hvernig ertu að notast við útgefið kennslusefni líkt og til 
dæmis námsbækur, ertu að nota eingöngu þær, eða ertu að nota efni frá 
sjálfri þér eða ertu að takmarka/bæta við það efni sem er útgefið. 
Viðmælandi2: Ööö ég nota bara í bland við söguramma, bækur og svona en 
þú veist, ég keyri ekki alveg sögurammann eins og hann er en ég tek svolítið 
úr honum.  

Rannsakandi: Okei 
Rannsakandi: Hvers vegna heldur þú að kennarar séu að bæta við eða 
takmarka útgefið efni ? 
Viðmælandi2: Ööö ég veit það ekki, bara reyna gera þetta meira skapandi 
örugglega. 
Rannsakandi: Ertu að fá lánað frá öðrum eða ertu að útbúa sjálf? 
Viðmælandi2: Örugglega bæði að fá lánað og útbúa, bæði í bland. 
Rannsakandi: Öhm, á hvaða formi eru þau verkefni eða námsefni sem þú 
útbýrð í kjölfarið? 
Viðmælandi2: Ööö já stundum spil og ég veit það ekki, munnleg próf frekar 
og bíómyndagerð og eitthvað svoleiðis. 
Rannsakandi: Ertu að útbúa námsefni ein eða ertu að vinna í teymi? 
Viðmælandi2: Ég er að vinna í teymi. 

Viðauki 3 - Viðtal 3   

Rannsakandi: Takk fyrir að hitta mig og svara þessum nokkru spurningum 
fyrir mig. 
Viðmælandi3: Lítið mál, vonandi get ég svarað þessu. 
Rannsakandi: Ég ætla að byrja á því að spyrja þig um aldur þinn? 
Viðmælandi3: Já, 38 ár. 
Rannsakandi: En starfsaldur? 
Viðmælandi3: Starfsaldur? Þetta er tólfta árið mitt núna. 
Rannsakandi: Hver er menntun þín? 
Viðmælandi3: Það er B.Ed gráða frá Kennaraháskóla Íslands 2002.  
Rannsakandi: Kyn þitt? 
Viðmælandi3: Síðast þegar ég kíkti þá var ég stúlka 
Rannsakandi: Hvar á landinu starfarðu? 
Viðmælandi3: Í Reykjavík og hef alltaf starfað í Reykjavík. 
Rannsakandi: Á hvaða skólastigum starfarðu? 
Viðmælandi3: Í dag starfa ég á öllum stigum grunnskólans. 
Rannsakandi: Ertu faggreinakennari eða umsjóna.kennari? 
Viðmælandi3: Ég er bæði. 
Rannsakandi: Hvaða greinar kennirðu?  
Viðmælandi3: Ég er umsjónarkennari á yngsta stigi , svo kenni ég ensku í 
6.bekk og 9.bekk 
Rannsakandi: Hvað hefur þú í huga þegar þú ert að velja námsefni í 
samfélagsgreinum? 
Viðmælandi3: Maður reynir alltaf að fylgja námskránni fyrst og fremst og 
svo reynir maður að elta svolítið strauma og stefnur og það sem er í gangi 
hverju sinni. Já ég myndi segja það. Svo er oft haldið í hefðir í hverjum skóla 
fyrir sig og það var svolítið þannig þar sem ég var hér áður. 
Rannsakandi: Okei 
Rannsakandi: Hvað , hvernig ertu að notast við útgefið kennslu efni líkt og 
til dæmis kennslubækur, ertu að nota efni frá sjálfri þér, ertu að nota 
eingöngu útgefið efni eða takmarka eða bæta við það? 
Viðmælandi3: Allt í bland,  allt í bland. 
Rannsakandi: Okei 
Rannsakandi: Hvers vegna telur þú að kennarar séu að bæta við eða 
takmarka það útgefna efni sem þeir notast við? 
Viðmælandi3: Fyrst og fremst til að gera kennsluna líflegri og skemmtilegri. 
Rannsakandi: Ertu að fá lánað frá öðrum eða ertu að útbúa sjálf? 
Viðmælandi3: Bæði og.  
Rannsakandi: Á hvaða formi voru þau verkefni eða námsefni sem þú útbjóst 
í tengslum við kennslu þína í samfélagsgreinum? 
Viðmælandi3: Það var m.a. á formi leikrænnar tjáningar til dæmis. 

Rannsakandi: Ertu að útbúa námsefni ein eða í teymi? 
Viðmælandi3: Oftast í teymi, já eða undantekningarlaust í teymi. 
Rannsakandi: Takk fyrir. 
Viðmælandi3: Verði þér að góðu. 

Viðauki 4 - Viðtal 4  

Rannsakandi: Sæl og takk fyrir að taka þér tíma til að svara þessum 
spurningum fyrir mig í tengslum við rannsóknina mína. 
Rannsakandi: Mig langar til að byrja á því að spyrja þig um aldur þinn? 
Viðmælandi4: Bara í árum?  
Rannsakandi: Já í árum. 
Viðmælandi4: 46 ára. 
Rannsakandi: Hver er starfsaldur þinn? Í árum? 
Viðmælandi4: Ég útskrifast 2004.  
Rannsakandi: Sem sagt 11 ár? 
Viðmælandi4: Já en ég tók samt tvö ár í frí svo það eru 9 ár. 
Rannsakandi: Menntun þín? 
Viðmælandi4: Já ég er með B.s gráðu í grafískri hönnun og svo kennarapróf 
Rannsakandi: 3 ára nám frá Kennaraháskólanum? 
Viðmælandi4: Já. 
Rannsakandi: Kyn, ég get nú sagt mér það sjálf. 
Viðmælandi4: Já, kona. 
Rannsakandi: Ég get líka sagt mér hvar þú starfar á landinu, það er 
Reykjavík. 
Rannsakandi: Á hvaða skólastigi starfar þú? 
Viðmælandi4: Unglinga. 
Rannsakandi: Ertu faggreinakennari eða umsjónarkennari? 
Viðmælandi4: Faggreina og umsjónarkennari. 
Rannsakandi: Okei 
Rannsakandi: Hvaða greinar kennir þú? 
Viðmælandi4: Ég kenni samfélagsfræði og núna þennan vetur sem er 
tilfallandi, íslensku í einum, mínum umsjónarbekk sem sagt. 
Rannsakandi: Hvað hefur þú í huga þegar þú ert að velja námsefni í 
samfélagsgreinum? Þegar þú ert að undirbúa veturinn svona og ákveða. 
Viðmælandi4: Að það höfði til mín og þeirra og jafnvel að það sé eitthvað 
sem er á döfinni að reyna ræða það líka og já aðallega það og reyndar er 
komið finnst mér fínt námsefni í samfélagsfræði eða sögunni og það eru líka 
nýjar bækur í landafræði. Svo það er alveg um nóg að velja, en það var ekki 
svona fyrir nokkrum árum en það var ekki svona áður því þá átti ég í mestu 
vandræðum að finna efni en nú á ég í mestu vandræðum að velja efni.  
Rannsakandi: Hvernig ertu að nota útgefið námsefni líkt og til dæmis 
kennslubækur, ertu eingöngu að nota þær eða ertu að búa til efni sjálf. Ertu 
að bæta við eða takmarka bækurnar? 
Viðmælandi4: Ég bæði bæti við og tek í burtu, geri sjálf verkefni, finn 
verkefni  annarsstaðar frá.  
Rannsakandi: Já afþví þér finnst kannski vanta uppá?  

Viðmælandi4: Já kannski svona öðruvísi verkefni sem ekki eru í bókinni. 
Verkefni sem tengjast efninu en eru ekki beint í bókinni. 
Rannsakandi: Hvers vegna telur þú að kennarar séu að bæta við eða 
takmarka útgefið námsefni? 
Viðmælandi4: Bæta við já , eða eins og í mínu tilfelli þá finnst manni vanta 
upp á fleiri hugmyndir að verkefnum en það sem er í bókinni og náttúrulega 
taka af, þá er ekki hreinlega tími til að fara yfir allt efni þá þarf að klippa af 
efninu. 
Rannsakandi: Ertu eitthvað að auðvelda efnið eða gera „erfiðari“ útgáfur? 
Viðmælandi4: Nei yfirleitt ekki. 
Rannsakandi: Ertu að fá lánað frá öðrum eða útbúa sjálf? 
Viðmælandi4: Bara svona bæði og. 
Rannsakandi: Á hvaða formi eru þau verkefni/námsefni sem þú útbýrð? Ég 
er með nokkrar stiklur : krossapróf, lesefni, spil, lesskilningspróf, munnlegt 
próf. 
Viðmælandi4: Ertu að meina að ég sé að gera próf en ekki verkefni? 
Rannsakandi: Nei ég á nú við námsefni en próf geta túlkast sem námsefni. 
Viðmælandi4: Já sko ég gerði reyndar um daginn tímapróf í fyrsta skipti sem 
er verkefni úr bókinni sem ég ljósrita og er svona dómínó, þá eiga þau að  
raða atburðum í rétta tímaröð og orsakaröð. Það fannst mér svolítið sniðugt 
en þau voru svolítið að fríka út en þegar þau föttuðu þetta þá gekk þetta 
yfirleitt. En allt svona nýtt finnst þeim rosa erfitt, þau vilja bara þetta gamla 
góða. En já ég bara svo já geri ég bara allskonar verkefni. Oft reyni ég að 
hafa þau myndræn. 
Rannsakandi: Sjónræn meinarðu? 
Viðmælandi4: Já sjónræn. 
Rannsakandi: Ertu að útbúa námsefni ein eða í teymi? 
Viðmælandi4: Ég er alein.  

Viðauki 5 - Viðtal 5  

Rannsakandi: Sæl mig langar að byrja á því að spyrja þig um aldur þinn? 
Viðmælandi5: Aldur, já ég er 39 ára að verða fertug. 
Rannsakandi: Starfsaldur? 
Viðmælandi5: Hann er s.s. sem kennari 11 ár 
Rannsakandi: Hver er menntun þín? 
Viðmælandi5: Ég hef lokið stúdentsprófi svo lokið B.eD prófi frá 
Kennaraháskóla Íslands. 
Rannsakandi: Þrjú ár? 
Viðmælandi5: Já þriggja ára námi 
Rannsakandi: Kyn? 
Viðmælandi5: Kvenkyn. 
Rannsakandi: Hvar á landinu starfarðu? 
Viðmælandi5: Ég starfa í Reykjavík. 
Rannsakandi: Á hvaða skólastigi starfarðu? 
Viðmælandi5: Grunnskólastigi. 
Rannsakandi: Þá á ég við yngsta-, miðstig eða unglingadeildþ 
Viðmælandi5: Yngsta stig en ég hef starfað líka á unglingastigi. 
Rannsakandi: Ertu umsjónarkennari eða faggreinakennari? 
Viðmælandi5: Ég er umsjónakennari. 
Rannsakandi: Hvaða greinar kennir þú? 
Viðmælandi5: Ég kenni náttúrulega allar almennar greinar sem eru á yngsta 
stigi. Íslensku, stærðfræði, lestur, ritun og allt sem heyrir undir, 
samfélagsgreinar og öðru hverju listasmiðjur. 
Rannsakandi: Hvað hefur þú í huga þegar þú ert að velja námsefni í 
samfélagsgreinum? 
Viðmælandi5: Hvernig ég get samþætt efnið við aðrar greinar. 
Rannsakandi: Okei 
Viðmælandi5: Og hvernig get ég vakið áhuga nemenda á efninu? 
Rannsakandi: Hvernig ertu að notast við útgefið efni líkt og til dæmis 
kennslubækur, ertu eingöngu að vinna með útgefið efni eða efni frá sjálfri 
þér eða ertu að bæta við eða takmarka það útgefna efni sem til er fyrir? 
Viðmælandi5: Eins og í samfélagsgreinum þá hef ég verið mikið að nota 
bækurnar Komdu og skoðaðu og þá samþætti ég þær við aðrar greinar en 
hinsvegar er svolítið nauðsynlegt að hafa aukaefni og þá hefur maður 
kannski nælt sér í bókakörfu af bókasafninu og safnað í. Það er gott að hafa 
bækur í tengslum við efnið til hliðsjónar. 
Rannsakandi: Einmitt. 
Rannsakandi: Hvers vegna telur þú að kennarar séu að bæta við/ takmarka 
það útgefna efni sem þeir eru að notast við, þ.e.a.s kennsluefni? 
Viðmælandi5: Af því ég held að það megi alltaf gera betur og gott má bæta 

Rannsakandi: Ömm, ertu að fá lánað frá öðrum eða ertu að gera efni sjálf? 
Viðmælandi5: Bæði bara í bland. 
Rannsakandi: Á hvaða formi eru þau verkefni eða námsefni sem þú hefur 
útbúið í samfélagsgreinum? Getur þú nefnt eitthvað dæmi? 
Viðmælandi5: Jaaa ég sko eins og í mínu tilfelli þá hef ég komið að 
námsefnisgerð hjá Námsgagnastofnun þannig að bæði hef ég verið að útbúa 
kennsluleiðbeiningar við efni  bæði sögulega skáldsögu og annað efni. Bæði 
lesið yfir og prófarkalesið þannig maður fær svona aðeins aðra sýn á efnið 
en hérna já svo er það náttúrulega að maður hefur notast við söguramma, 
söguaðferðina í bland við byrjendalæsið. 
Rannsakandi: Ertu að útbúa námsefni sjálf eða í teymi? 
Viðmælandi5: Bæði. 
Rannsakandi: Takk fyrir. 
Viðmælandi5: Takk sömuleiðis. 

Viðauki 6 - Viðtal 6 

Rannsakandi: Sæl og takk fyrir að taka á móti mér. Mig langar að byrja 
viðtalið á því að spyrja hversu gömul þú ert? 
Viðmælandi6: 53 ára. 
Rannsakandi: Starfsaldur? 
Viðmælandi6: Hann spannar nú alveg frá því árið 1986 svo það eru hvað... 
Rannsakandi: 29 ár 
Viðmælandi6: Já.  
Rannsakandi: Menntun? 
Viðmælandi6: Ég er með próf frá Kennaraskólanum og svo er ég með 
viðbótarár eitt. 
Rannsakandi: Í master? 
Viðmælandi6: Nei í diplóma. 
Rannsakandi: Kyn? 
Viðmælandi6: Kvenkyn. 
Rannsakandi: Hvar starfar þú? 
Viðmælandi6: Ég starfa í Kópavogi. 
Rannsakandi: Á hvaða skólastigi starfar þú? 
Viðmælandi6: Miðstigi. 
Rannsakandi: Ertu faggreinakennari eða umsjónarkennari, eða bæði? 
Viðmælandi6: Bæði. 
Rannsakandi: Og hvaða greinar ertu að kenna? 
Viðmælandi6: Ég er nú að kenna ansi mikið, ég er að kenna stærðfræði, 
náttúrufræði, eðlisfræði, samfélagsfræði, íslensku, stærðfræði og svo er ég 
með útikennslu. 
Rannsakandi: Mig langaði að spyrja þig hvað þú hefur í huga þegar þú velur 
námsefni í samfélagsgreinum? 
Viðmælandi6: Ég hugsa fyrst og fremst að námsefnið höfði til barnanna þar 
sem mikið af þessu útgefna efni sem við höfum aðgang að hjá 
Námsgagnastofnun finnst mér oft á tíðum ekki höfða til þeirra. Þannig það 
þarf oft að auðvelda það. Það sem ég hef í huga er að þetta sé spennandi og 
það sé góð kveikja og góð framvinda í því og fyrst  og fremst að þau skilji 
þetta og skapandi hluturinn komin inn í og maður sé að byggja ofan á. 
Rannsakandi: Okei ummm hvernig ertu að notast við útgefið kennsluefni 
eins og til dæmis útgefnar kennslubækur, ertu að nota bara þær eða ertu að 
takmarka/bæta við þær eða nota eigið efni? 
Viðmælandi6: Sko ég nota þær oft sem svona grunn bara sem ég bæti við. 
Ég bæti alltaf við. Ég bæti við söguramma því ég nota yfirleitt söguaðferðina 
og því nota ég yfirleitt bara útgefið námsefni sem ítarefni já og þarna já ég 
nota margt annað efni líkt og af netinu, safninu og tímaritum. Allt sem hönd 
á festir. Söfn. 

Rannsakandi: Já, okei.  
Rannsakandi: Hvers vegna heldur þú að kennarar séu að bæta við eða 
takmarka þetta útgefna námsefni? 
Viðmælandi6: Það er afþví kannski því þú ert að sníða þetta að vissum hópi 
og sumt hentar ekki þannig maður þarf að taka af því, uu en samt í grunninn 
er það samt kannski en það á kannski eftir að breytast með nýrri námskrá 
þetta var kannski meira stýrandi hér áður, en ég held það sé bara til að 
auðga kennsluna og gera hana skemmtilegri fyrir kennara og nemendur. 
Rannsakandi: Akkúrat. 
Rannsakandi: Ertu að fá lánað frá öðrum eða ertu að gera efni sjálf? 
Viðmælandi6: Bæði. 
Rannsakandi: Þú hefur nefnt hvaða verkefni þú hefur verið að útbúa áður 
en formlegt viðtal hófst, það var sögurammi, verkefnabækur, leikrit, 
spurningakeppnir, plaköt og kynningar nemenda fyrir kennara og foreldra. 
Viðmælandi6: Já. 
Rannsakandi: Ertu að vinna ein eða ertu að vinna í teymi? 
Viðmælandi6: Teymi. 
Rannsakandi: Frábært, takk fyrir þetta 
Viðmælandi6: Guð nei þetta voru nú engar upplýsingar. 
Rannsakandi: Jú  þetta er ofboðslega fínt og hjálpaði mér. 

Viðauki 7 - Viðtal 7  

Rannsakandi: Sæl og takk fyrir að taka á móti mér. Ég þarf s.s. að spyrja þig 
um aldur fyrst. 
Viðmælandi7: 52 ára. 
Rannsakandi: En starfsaldur? 
Viðmælandi7: 21 ár.  
Rannsakandi: Menntun? 
Viðmælandi7: Kennari frá Kennaraháskóla Íslands og er íþróttakennari líka 
og búin næstum því með íslensk fræði, það vantar bara smá ritgerð upp á. 
Rannsakandi: Kyn? 
Viðmælandi7: kvenkyn. 
Rannsakandi: Hvar starfar þú á landinu? 
Viðmælandi7: Kópavogi. 
Rannsakandi: Á hvaða skólastig starfar þú? 
Viðmælandi7: miðstigi. 
Rannsakandi: Ertu faggreinakennari eða umsjónarkennari, eða jafnvel 
bæði? 
Viðmælandi7: Ég er umsjónarkennari (því miður hvíslar viðmælandi lágum 
rómi). 
Rannsakandi: Hvaða greinar ertu að kenna? 
Viðmælandi7: Ég er að kenna íslensku, ensku, stærðfræði og 
samfélagsfræði. 
Rannsakandi: Okei, en mig langar að spyrja þig hvað þú hefur í huga þegar 
þú ert að velja námsefni í samfélagsgreinum? 
Viðmælandi7: Já þá er það bara þannig að í 5.bekk er þetta, í 6.bekk er 
þetta og í 7.bekk er þetta. Þetta er svolítið fyrirfram ákveðið hérna í 
skólanum og þetta er alltaf gert svona. Þetta er ákveðið kerfi sem maður 
gengur hérna inn í en svo er útfærslan mín. 
Rannsakandi: Hvernig ertu að nota útgefið kennsluefni líkt og til dæmis 
námsbækur, ertu bara að nota þær eða ertu að nota eigið efni eða ertu að 
bæta við eða takmarka útgefið efni? 
Viðmælandi7: Já, ég breyti bæti og laga eftir behag. Ef maður til dæmis 
tekur bara námsbókina Sögueyjan sem slíka þá eru þetta ofboðslega erfiðar 
bækur að lesa, það er ekki miðað við hvernig þetta er í dag. Ég veit ekki einu 
sinni hvort það væri betra að hafa hana á tölvutæku formi að láta þau 
hlusta á hana eða lesa hana þannig. Hún er dálítið erfið þannig. Þau glugga í 
þetta og leita sér upplýsinga frekar en að lesa þetta alveg. En í 
samfélagsfræðinni er alltaf „í upphafi skal endann skoðað“ í lokin er plakat 
eða bók eða eitthvað og svo eða ekki þannig að þau þurfi að sitja og leysa 
allt. Við höfum frekar haft það þannig í landafræðinni og þar fylgir fín 

vinnubók. Þannig að það er voða þægilegt en þú þarft að breyta til, það er 
ekki bara bókin. 
Rannsakandi: Hvers vegna telur þú að kennarar séu að bæta við eða 
takmarka útgefið efni í samfélagsgreinum? 
Viðmælandi7: Vegna þess að þeir þekkja hópinn sinn, hvað hentar hverjum 
fyrir sig og þú ert náttúrulega með einstakling sem vill fá vinnubók og svona 
lesbók og látið mig í friði ég ætla að læra. Og svo einstakling sem vill ekki sjá 
bækur. Og til þess að fara reyna að fara uppfylla kröfur sem flestra, er 
hlaupið hér út og suður. Ekki bara bækur. 
Rannsakandi: Já það er frábært.  
Rannsakandi: Ertu að fá lánað hjá öðrum eða ertu að gera efni sjálf? 
Viðmælandi7: Bæði það er bara mismunandi. 
Rannsakandi: Á hvaða formi eru þau verkefni eða námsefni sem þú útbýrð? 
Viðmælandi7: Það getur verið bók eða plakat eða spurningakeppni og hitt 
og þetta. Þannig að þetta er allskonar í því. Ég segi ef maður fer eitthvað út í 
íslenskuna þá er það sóknarskriftin eða eitthvað sem maður þarf að 
samþætta, já bara hvað sem þér dettur í hug. 
Rannsakandi: Ertu að útbúa ein eða vinna í teymi? 
Viðmælandi7: Bæði, ég er að gera hvoru tveggja. Stundum þegar maður 
hefur tíma gerir maður þetta einn. 
Rannsakandi: Takk kærlega fyrir þetta. 

Viðauki 8 - Viðtal 8  

Rannsakandi: Sæl mig langar að byrja á því að spyrja um aldur þinn? 
Viðmælandi8: 61 árs. 
Rannsakandi: Og starfsaldur? 
Viðmælandi8: 37 ár. 
Rannsakandi: Menntun? 
Viðmælandi8: B.ed frá Kennaraháskóla Íslands 
Rannsakandi: Kyn? 
Viðmælandi8: Kona. 
Rannsakandi: Hvar starfar þú? 
Viðmælandi8: Kópavogi. 
Rannsakandi: Á hvaða skólastigi starfar þú? 
Viðmælandi8: Miðstigi. 
Rannsakandi: Okei 
Rannsakandi: Ertu faggreinakennari eða umsjónarkennari eða bæði? 
Viðmælandi8: Bæði. 
Rannsakandi: Og hvaða greinar ertu að kenna? 
Viðmælandi8: Stærðfræði, náttúrufræði, íslensku, lífsleikni 
Rannsakandi: Það er náttúrulega samfélagsgreinar 
Rannsakandi: Hvað hefur þú í huga þegar þú ert að velja námsefni í 
samfélagsgreinum? Þegar þú ert að undirbúa veturinn t.d. 
Viðmælandi8: Ertu þá að meina að lífsleikni sé samfélagsfræði? 
Rannsakandi: Það flokkast undir samfélagsgreinar núna. 
Viðmælandi8: Já ég veit það en við skiptum því þannig að það er sér. 
Rannsakandi: En já hvað hefur þú í huga þegar þú ert að skipuleggja 
veturinn? 
Viðmælandi8: Skólanámskrá það er alveg bútað niður hvað er kennt í 
hverjum árgangi. 
Rannsakandi: Okei  
Rannsakandi: Hvernig ertu að nota útgefið kennsluefni líkt og til dæmis 
námsbækur, ertu bara að nota þær eða ertu að nota eigið efni eða ertu að 
bæta við eða takmarka útgefið efni? 
Viðmælandi8: Aldrei að nota bara námsbækur, það eru tölvurnar það er 
netið, það er vitneskja krakkana og fá upplýsingar heima. 
Rannsakandi: Það er mjög gott. 
Viðmælandi8: Það er bara allt mögulegt í þessu. 
Rannsakandi: Hvers vegna heldur þú að kennarar séu að bæta við eða 
takmarka útgefið efni sem þeir eru að nota í kennslu sinni í 
samfélagsgreinum? 
Viðmælandi8: Það er svo leiðinlegt að vera kennari ef þú ætlar að kenna 
bara einhverja bók, þá getur maður alveg eins lagst með tærnar upp í loftið.  

Það væri bara ömurlega leiðinlegt. Svo stendur nú ekki allt í bókunum sem 
betur fer og kennarar  vita svo margt. Það er svo margt að vita og það sem 
er í samfélagsgreinum líkt og í öðrum greinum er að nota dagblöðin. Það er  
alveg rosalega gott kennslutæki. 
Rannsakandi: Algjörlega. 
Rannsakandi: Á hvaða formi var það námsefni sem þú útbjóst? 
Viðmælendi8: Það var bara mismunandi. 
Rannsakandi: Ertu að fá lánað hjá öðrum eða ertu að útbúa þitt eigið efni? 
Viðmælandi8: Í hópavinnu er maður náttúrulega að styðjast við, já ef það 
eru 2 kennarar sem eru að kenna sitthvorum bekknum þá er maður í 
samvinnu, sögurammi eða það sem er búið að búa til. 
Rannsakandi: Þú ert s.s að vinna í teymi. 
Viðmælandi8: Ég er náttúrulega ekki að kenna samfélagsgreinar á þessu 
misseri en ég hef verið að kenna hana ein og ég hef verið að kenna hana í 
teymi.  
Rannsakandi: Já ég var að velta fyrir mér með undirbúninginn? 
Viðmælandi8: Já þá er það í teymi. 
Rannsakandi: Takk fyrir. 

Viðauki 9 - Viðtal 9  

Rannsakandi: Ég þarf að byrja á því að spyrja þig hversu gömul þú ert? 
Viðmælandi9: 57 ára. 
Rannsakandi: En starfsaldur þinn? 
Viðmælandi9: 25 ár. 
Rannsakandi: Menntun? 
Viðmælandi9: B.ed og langleiðin í master. 
Rannsakandi: jæja. 
Rannsakandi: Kyn? 
Viðmælandi9: Kvenkyn. 
Rannsakandi: Hvar starfar þú á landinu? 
Viðmælandi9: Kópavogi. 
Rannsakandi: Á hvaða grunnskólastigi starfar þú? 
Viðmælandi9: Ég á yngsta stigi og unglingastigi, á yngsta stigi er ég að 
kenna samfélagsfræði en ekki núna á unglingastigi. 
Rannsakandi: Ertu faggreinakennari eða umsjónarkennari? 
Viðmælandi9: Umsjónakennari. 
Rannsakandi: Hvaða greinar kennir þú? 
Viðmælandi9: Ég kenni allar greinar, tja eða já ég kenni íslensku, 
samfélagsfræði, kristinfræði, lífsleikni, náttúrufræði. Ég kenni ekki verklegar 
greinar og stærðfræði. 
Rannsakandi: Hvað hefur þú í huga þegar þú ert að velja námsefni í 
samfélagsfræði – þ.e. þegar þú ert að undirbúa veturinn? 
Viðmælandi9: Sko hér í þessum skóla er bara ákveðin hefð sem byrjar í sex 
ára bekk og alveg upp í tíunda bekk. Maður tekur því sem manni er rétt og 
það er samfella í námskránni alveg frá sex ára og upp úr. 
Rannsakandi: Hvernig ertu að nota útgefið kennsluefni eins og til dæmis 
kennslubækur, ertu að nota eingöngu þær eða ertu að nota efni frá sjálfri 
þér eða ertu að bæta við eða takmarka útgefið efni? 
Viðmælandi9: Sko við erum hérna með komdu og skoðaðu bækurnar sem 
grunnefni og í gegnum tíðina höfum við annað hvort hérna innan skólans 
þróað með okkur námsefni, það bara erfist.  
Rannsakandi: Afhverju heldur þú að kennarar séu að bæta við eða 
takmarka útgefið námsefni í samfélagsgreinum? 
Viðmælandi9: Góð spurning, sumt hentar bara ekki þeim aldri sem maður 
er að kenna. Stundum vill maður kenna þeim meira eða draga úr. En það er 
nú sjaldnar það er oftar sem maður bætir við. 
Rannsakandi: Ertu að fá lánað frá öðrum eða gera efni sjálf 
Viðmælandi9: Bara í bland 
Rannsakandi: Það námsefni sem þú hefur útbúið á hvaða formi var það? 
Viðmælandi9: Word. 

Rannsakandi: Já ég var að spá hvort þetta væri texti, vefefni, leikrit eða 
þessháttar? 
Viðmælandi9: Þetta er vefefni, texti, þetta eru myndir, þetta eru verkefni, 
allskonar verkefni. Ég var í framhaldsnámi í lestrarfræðum fyrir norðan, í 
Háskólanum á Akureyri og þar fórum við í gegnum byrjendalæsispakka og 
ég nota mjög mikið í tengslum við það. Mér þykir það mjög skemmtilegt. 
Rannsakandi: Ertu að útbúa þetta ein eða ertu að vinna í teymi 
Viðmælandi9: Það er bara misjafnt, stundum er ég ein og stundum með 
öðrum, það fer eftir því hvað maður er að gera. 

Viðauki 10 - Viðtal 10  

Rannsakandi: Takk fyrir að hitta mig og svara nokkrum spurningu fyrir mig í 
tengslum við lokaverkefnið mitt. 
Rannsakandi: Fyrsta spurningin er hver aldur þinn sé? 
Viðmælandi10: Ég er 29 ára. 
Rannsakandi: Hver er starfsaldur þinn? 
Viðmælandi10: Þrjú ár. 
Rannsakandi: Hver er menntun þín?  
Viðmælandi10: Ég er með B.ed frá Kennó. 
Rannsakandi: Kyn? 
Viðmælandi10: Kvenkyn. 
Rannsakandi: Hvar á landinu starfar þú? 
Viðmælandi10: Reykjavík. 
Rannsakandi: Á hvaða skólastigi starfar þú? 
Viðmælandi10: Ég er á miðstigi. 
Rannsakandi: Ertu faggreinakennari eða umsjónarkennari. 
Viðmælandi10: Bæði. 
Rannsakandi: Hvaða greinar kennir þú? 
Viðmælandi10: Ég er umsjónarkennari í 5.bekk og kenni þeim allar greinar 
nema verklegar og svo sé ég um að kenna náttúrufræði í öllum árgangnum. 
Rannsakandi: Hvað hefur þú í huga þegar þú ert að velja námsefni í 
samfélagsgreinum? 
Viðmælandi10: Ég sé voða lítið um að velja námsefnið þar sem það er búið 
að ákveða hvað skuli kenna í skólanum sem ég starfa í. 
Rannsakandi: Hvernig ertu að notast við útgefið kennsluefni eins og til 
dæmis kennslubækur, ertu eingöngu að nota þær eða ertu að nota efni frá 
sjálfum þér eða ertu að nota útgefið efni sem þú bætir við eða takmarkar? 
Viðmælandi10: Ég nota þær bækur sem er lagt upp með að við notum í 
kennslunni svo reynum við alltaf að bæta við því sem okkur finnst 
skemmtilegt og vanta. Við ákveðum allt saman í teyminu mínu og 
skipuleggjum. 
Rannsakandi: Hvers vegna telur þú að kennarar séu að bæta við eða 
takmarka útgefið kennsluefni í samfélagsgreinum? 
Viðmælandi10: Bara bæta við því sem þeim finnst vanta, ég veit það 
eiginlega ekki. Kannski finnst okkur efnið ekki nógu spennandi. 
Rannsakandi: Ertu að fá lánað frá öðrum eða gera efni sjálf? 
Viðmælandi10: Það er bara mismunandi, bæði og. 
Rannsakandi: Á hvaða formi eru þau verkefni sem þú hefur útbúið ?  
Viðmælandi10: Við gerum mikið spurningar í vinnubækur hjá nemendum 
svo erum við með spurningakeppni og notum sögurammann.  
Rannsakandi: Ertu að starfa ein eða ertu í teymi? 

Viðmælandi10: Ég er að vinna í teymi með kennurum í mínum árgangi. 

Viðauki 11 - Viðtal 11 

Rannsakandi: Takk fyrir að gefa þér tíma til að svara örfáum spurningum 
fyrir mig, mig langar að byrja á fyrstu spurningunni en það er hver aldur 
þinn sé? 
Viðmælandi11: 37 ára. 
Rannsakandi: En starfsaldur?  
Viðmælandi11: 7 ár. 
Rannsakandi: Menntun?  
Viðmælandi11: Ég er með kennarapróf frá Kennaraháskóla Íslands. 
Rannsakandi: Kyn? 
Viðmælandi11: Kvenkyn. 
Rannsakandi: Hvar starfar þú á landinu? 
Viðmælandi11: Reykjavík. 
Rannsakandi: Á hvaða skólastigi starfar þú? 
Viðmælandi11: Miðstigi. 
Rannsakandi: Ertu faggreinakennari eða umsjónakennari, eða jafnvel bæði? 
Viðmælandi11: Ég er umsjónarkennari. 
Rannsakandi: Hvaða greinar kennir þú? 
Viðmælandi11: Ég kenni íslensku, samfélagsgreinar og stærðfræði. 
Rannsakandi: Hvað hefur þú í huga þegar þú ert að velja námsefni í 
samfélagsgreinum? 
Viðmælandi11: Það er voða mikið búið að ákveða það fyrir okkur hérna þar 
sem ég vinn. Við fylgjum bara hefðunum. 
Rannsakandi: Hvernig ertu að notast við útgefið kennsluefni eins og til 
dæmis kennslubækur, ertu eingöngu að nota þær eða ertu að nota efni frá 
sjálfri þér eða ertu að nota útgefið efni sem þú bætir við eða takmarkar? 
Viðmælandi11: Ég er að nota útgefið kennsluefni en bæti svo alltaf við sjálf. 
Ég takmarka það voðalega lítið en bæti við því sem mér finnst vanta upp á. 
Rannsakandi: Hvers vegna telur þú að kennarar séu að bæta við eða 
takmarka útgefið kennsluefni í samfélagsgreinum? 
Viðmælandi11: Það er voðalega leiðinlegt að vera bara að kenna bókina. 
Maður vill sífellt bæta við og kveikja áhuga nemenda og dýpka skilning hjá 
þeim. Það held ég amk að sé ástæðan. 
 
Rannsakandi: Ertu að fá lánað frá öðrum eða gera efni sjálf? 
Viðmælandi11: Bæði. 
Rannsakandi: Á hvaða formi eru þau verkefni sem þú hefur útbúið?  
Viðmælandi11: Það eru aðallega verkefni á word, spurningakeppnir og 
leikrit. 
Rannsakandi: Ertu að vinna ein eða í teymi? 
Viðmælandi11: Ég vinn í teymi.  

Viðauki 12 - Viðtal 12  

Rannsakandi: Sæll, ég þarf að byrja á því að fá að spyrja um aldur þinn? 
Viðmælandi12: 36 ára.  
Rannsakandi: En starfsaldur? 
Viðmælandi12: 12 ár núna, 12 ár í vor. 
Rannsakandi: Menntun?  
Viðmælandi12: Þrjú ár í Kennaraháskólanum. 
Rannsakandi: Kyn? 
Viðmælandi12: Karlkyn. 
Rannsakandi: Hvar á landinu starfar þú? 
Viðmælandi12: Reykjavík. 
Rannsakandi: Á hvaða skólastigi starfar þú? 
Viðmælandi12: Miðstigi. 
Rannsakandi: Ertu umsjónarkennari eða faggreinakennari. 
Viðmælandi12: Ég er umsjónarkennari og faggreinakennari í unglingadeild. 
Rannsakandi: Hvaða greinar kennir þú? 
Viðmælandi12: Ég kenni Íslensku aðallega og samfélagsfræði, lífsleikni, 
upplýsingatækni og já. 
Rannsakandi: Okei.  
Rannsakandi: Hvað hefur þú í huga þegar þú ert að velja námsefni í 
samfélagsgreinum. 
Viðmælandi12: Heyrðu við förum aðallega eftir föstu formi hérna eins og 
hefur verið, það  er aðallega ein stór bók eða verkefni fyrir jól og eitt stórt 
verkefni eftir jól. Þetta er í föstum skorðum hjá okkur. Þetta er bara svolítið 
fast og við erum aðeins búin að fara yfir aðalnámskrá grunnskóla og það var 
til dæmis ekkert faktískt um Ísland í markmiðunum og það er alveg spurning 
hvort við þurfum að endurskoða námsefnið. 
Rannsakandi: Hvernig ertu að notast við útgefið kennsluefni eins og til 
dæmis kennslubækur, ertu eingöngu að nota þær eða ertu að nota efni frá 
sjálfum þér eða ertu að nota útgefið efni sem þú bætir við eða takmarkar? 
Viðmælandi12: Allt samhliða, við erum með svona ramma fyrir hvert 
einasta efni og svo reynum við aðeins að tengja þetta við aðrar námsgreinar 
og samþætta. En við reynum að vera með úrklippubók og verkefni upp á 
vegg og hugsanlega erum við stundum með stærri verkefni eins og til dæmis 
með Ipödum og tengja við ljóð og fréttamennsku og spurningakeppni. Þetta 

er allt inn í kennsluefni um Leif Heppna. En já það eru auðvitað nokkrar 
aukabækur sem við nýtum með. 
Rannsakandi: Hver vegna telur þú að kennarar séu að bæta við eða 
takmarka útgefið námsefni í samfélagsgreinum? 
Viðmælandi12: Er það ekki bara til að gera þetta aðeins skemmtilegra? Og 
hérna  þú veist lífga upp á kennsluna. Það fer auðvitað eftir því hvenær 
kennslubókin er gefin út þar sem hún gæti verið úreld. 
Rannsakandi: Ertu að fá lánað frá öðrum eða gera efni sjálfur? 
Viðmælandi12: Bæði í bland. 
Rannsakandi: Á hvaða formi eru þau verkefni sem þú hefur útbúið? þú varst 
nú búinn að nefna nokkur dæmi. 
Viðmælandi12: Já ég er rosa mikið bara með í word  í rauninni A4 verkefni 
sem fara bara í möppuna þeirra. Ég er mest með kannski í tengslum við 
Morris og Orð af orði. Við erum með krossorðaglímur þá gerum við 
vesturland og finnum staði á vesturlandi inn í krossglímuna. 
Rannsakandi: Sniðugt 
Rannsakandi: Já loka spurningin, ertu að útbúa einn eða í teymi? 
Viðmælandi12: ég vinn í teymi. 
Viðmælandi12: svo langar mig að bæta við að við höfum verið svolítið með 
munnleg próf á miðstigi, þá er eitt munnlegt próf á hverjum prófadegi.  
Rannsakandi: Heyrðu takk fyrir þetta kærlega. 
Viðmælandi12: Já lítið mál.  

Viðauki 13 - Viðtal 13 

Rannsakandi: Ég er þarf að byrja á því að spyrja þig um aldur þinn? 
Viðmælandi13: Ég er 43. 
Rannsakandi: En starfsaldur þinn? 
Viðmælandi13: 1 ár. 
Rannsakandi: Hver er menntun þín? 
Viðmælandi13: Grunnskólakennari og sagnfræðingur. 
Rannsakandi: Hvert er kyn þitt? 
Viðmælandi13: Kona. 
Rannsakandi: Á hvaða skólastigi starfar þú? 
Viðmælandi13: Miðstigi. 
Rannsakandi: Hvar á landinu starfar þú? 
Viðmælandi13: Kópavogi. 
Rannsakandi: Hvaða greinar kennir þú? 
Viðmælandi13: Íslensku, samfélagsgreinar og stærðfræði 
Rannsakandi: Hvort ertu faggreinakennari eða umsjónarkennari? 
Viðmælandi13: Umsjónarkennari 
Rannsakandi: Hvað hefurðu í huga þegar þú ert að velja námsefni í 
samfélagsgreinum? 
Viðmælandi13: Hvað hef ég í huga? Ertu ekki að meina hvað aðalnámskrá 
og skólanámskrá segir þá?  
Rannsakandi: Já ég var að spá hvernig þú velur námsefnið? 
Viðmælandi13: Já það er oftast fyrirfram ákveðið hjá okkur. 
Rannsakandi: Ertu að nota útgefið kennsluefni eins og til dæmis 
kennslubækur, ertu að nota eingöngu þær eða ertu að nota efni frá sjálfri 
þér eða ertu að bæta við eða takmarka útgefið efni? 
Viðmælandi13: Ég nota útgefið námsefni og bæti við það 
Rannsakandi: Ertu að fá lánað efni frá öðrum eða ertu að búa til sjálf? 
Viðmælandi13: Bæði að nota frá öðrum og gera sjálf. 
Rannsakandi: Hvers vegna telur þú að kennarar séu að bæta við eða 
takmarka útgefið námsefni í samfélagsgreinum? 
Viðmælandi13: Við erum aldrei að takmarka það? Við erum alltaf að bæta 
við það. 
Rannsakandi: Já hvers vegna teluru það?  
Viðmælandi13: Til að sníða það að því sem þeir eru að kenna. 
Rannsakandi: Á hvaða formi var það efni sem þú gerðir? 
Viðmælandi13: Það var ýmislegt – vinnubækur, leikrit , veggspjöld, lesefni 
og fleira. 
Rannsakandi: Ertu að vinna ein eða ertu að vinna í teymi? 
Viðmælandi13: Ég er að vinna í teymi. 
Rannsakandi: Takk fyrir. 

Viðauki 14 - Viðtal 14  

Rannsakandi: Sæl og takk fyrir að hitta mig og svara fyrir mig nokkrum 
spurningum, það fyrsta sem ég þarf að spyrja þig um er aldur þinn? 
Viðmælandi14: Já það var nú ekki mikið mál, en já ég er 32 ára 
Rannsakandi: Hver er starfsaldur þinn? 
Viðmælandi14: Ég er búin að starfa við kennslu í 2 ár 
Rannsakandi: Hver er menntun þín? 
Viðmælandi14: Ég er með B.ed kennarapróf 
Rannsakandi: Kyn þitt? 
Viðmælandi14: Kona. 
Rannsakandi: Hvar starfar þú á landinu? 
Viðmælandi14: Reykjavík. 
Rannsakandi: Á hvaða skólastigi starfar þú? 
Viðmælandi14: Ég er í unglingadeild. 
Rannsakandi: Ertu faggreinakennari eða umsjónarkennari? 
Viðmælandi14: Ég er faggreinakennari. 
Rannsakandi: Hvaða greinar kennir þú? 
Viðmælandi14: Samfélagsgreinar. 
Rannsakandi: Hvað hefur þú í huga þegar þú velur námsefni í 
samfélagsgreinum? 
Viðmælandi14: Ég skoða aðallega námsefni út frá innihaldi þess og hvort 
það henti þeim aldri sem ég sé að fara kenna. Einnig reyni ég að hafa 
auðlesnar bækur svo námsefnið reynist ekki of erfitt. Annars er ég frekar 
nýbyrjuð að kenna svo ég er enn að átta mig á þessu. 
Rannsakandi: Ertu að nota útgefið kennsluefni eins og til dæmis 
kennslubækur, ertu að nota eingöngu þær eða ertu að nota efni frá sjálfri 
þér eða ertu að bæta við eða takmarka útgefið efni? 
Viðmælandi14: Ég er að nota námsbækur frá námsgagnastofnun aðallega. 
Svo ef ég vil fara betur í viss efnisatriði þá útbý ég gjarnan sjálf námsefni í 
tengslum við það. Annars er eg að nota námsbækur sem grunn í kennslu hjá 
mér. 
Rannsakandi: Afhverju heldur þú að kennarar séu að bæta við eða 
takmarka útgefið námsefni í samfélagsgreinum? 
Viðmælandi14: Afþví þeir telja að það vanti efni í námsgögnin sennilegast. 
Rannsakandi: Ertu að fá lánað frá öðrum eða gera efni sjálf? 
Viðmælandi14: hvoru tveggja, fer bara eftir því sem ég er að gera. 
Rannsakandi: Á hvaða formi var það efni sem þú gerðir? 



 

100 

Viðmælandi14:  Oft er þetta lesefni svo eru þetta líka glærur eða 
blaðaúrklippur. 
Rannsakandi: Ertu að útbúa þetta ein eða ertu í teymi? 
Viðmælandi14: Ég geri þetta mestmegnis ein. 

Viðauki 15 - Viðtal 15  

Rannsakandi: Sæl mig langar að byrja á því að spyrja þig um aldur þinn? 
Viðmælandi15: 30 ára. 
Rannsakandi: Hver er starfsaldur þinn? 
Viðmælandi15: Þetta er fimmta ári sem ég kem að kennslu. 
Rannsakandi: Menntun þín? 
Viðmælandi15: Kennarapróf frá Háskóla Íslands og er í mastersnámi. 
Rannsakandi: Kyn? 
Viðmælandi15: Kona. 
Rannsakandi: Hvar starfar þú á landinu? 
Viðmælandi15: Ég starfa á höfuðborgarsvæðinu, í Reykjavík. 
Rannsakandi: Á hvaða stigi starfar þú? 
Viðmælandi15: Ég er á yngsta stigi en hef verið bæði á miðstigi og 
unglingastigi. 
Rannsakandi: Ertu umsjónarkennari eða faggreinakennari? 
Viðmælandi15: Ég er umsjónarkennari. 
Rannsakandi: Hvaða greinar kennir þú? 
Viðmælandi15: Ég kenni ensku, íslensku, stærðfræði, samfélagsgreinar og 
lífsleikni. 
Rannsakandi: Hvað hefur þú í huga þegar þú ert að velja námsefni í 
samfélagsfræði.  
Viðmælandi15: Ég hugsa aðallega um að námsbókin sem ég ætla að 
styðjast við sé skemmtileg og auðveld í lestri fyrir þann aldur sem ég er að 
kenna. Ég hugsa líka hvernig ég get útfært efnið á mismunandi máta og 
hvernig ég get komið til móts við mismunandi nemendur.  Maður þarf oft 
að skipta um námsefni þar sem sumt námsefni hentar ekki vissum 
nemendahóp þar sem þeir eru svo breytilegir þegar kemur að getu og 
áhuga. 
Rannsakandi: Hvernig ertu að nota útgefið kennsluefni eins og til dæmis 
kennslubækur, ertu að nota eingöngu þær eða ertu að nota efni frá sjálfri 
þér eða ertu að bæta við eða takmarka útgefið efni? 
Viðmælandi15: Ég er að styðjast við námsbækur en ég bæti alltaf við þær 
og útbý ýmislegt sjálf. Það er ef ég finn ekki efni sem nú þegar er til og 
hentar mér. Stundum sleppir maður ýmsu í námsbókinni þar sem það ef til 
vill hentar ekki eða er úrelt. Það vill oft gerast í samfélagsgreinum að sumt 
sem stendur í til dæmis eldri námsbókum er hreinlega ekki til lengur eins og 
Sovétríkin í landafræðibókum. Svo er ég oft að leita til samkennara minna 
og sjá hvort þeir lumi á sniðugum verkefnum svo maður þurfi ekki að búa 
allt til sjálfur. 
Rannsakandi: Afhverju heldur þú að kennarar séu að bæta við eða 
takmarka útgefið námsefni í samfélagsgreinum? 

Viðmælandi15: Ég tel að við þurfum þess, maður vill sífellt vera bæta við 
fróðleik og dýpka kannski á vissu efni og þá er námsbókin ekki nóg. 
Stundum er ekki minnst á hluti í bókunum sem maður sem kennari telur að 
séu nauðsynlegir í samhengi kennslunnar og þá þarf maður oft að redda sér 
og bæta við. 
Rannsakandi: Ertu að fá lánað frá öðrum eða gera efni sjálf? 
Viðmælandi15: Bæði í bland, auðvitað reynir maður að fá lánað hjá öðrum 
en oft finnur maður ekki eitthvað sem hentar og þarf því að gera það sjálfur. 
Rannsakandi: Á hvaða formi var það efni sem þú gerðir? 
Viðmælandi15: Þetta er oft lesefni eða verkefni. svo týnir maður til 
ýmiskonar vefefni, myndbönd, tónlist, bækur, handrit, fréttir og fleira. 
Rannsakandi: Ertu að útbúa þetta ein eða ertu í teymi? 
Viðmælandi15: Ég starfa í teymi núna en ég hef stundum unnið ein. 

 

 

 

 

 


